
Давлатимиз раҳбари “Ёшлар ке-
лажаги билан боғлиқ ҳар қандай 
вазифа бирламчи аҳамиятга эга”, 
деб бежиз таъкидламайди. Бу ёндашув 
 “Ўзбекистон — 2030” стратегиясида 
ҳам аксини топган. Мисол учун, ушбу 
муҳим ҳужжатнинг “Ҳар бир инсон-
га ўз салоҳиятини рўёбга чиқариши 
учун муносиб шароитларни яра-
тиш” деб номланган биринчи йўнали-
ши 44 банддан иборат бўлса, шунинг 
25 дан ортиғи бевосита ёшлар манфаат-
ларига қаратилган.

Ёшлар сиёсати соҳасида қабул қили-
наётган режа ва дастурларимиз қанчалик 
жозибали ва жарангдор бўлмасин, улар-
нинг ҳаётга қай даражада кенг татбиқ эти-
лаётгани ҳал қилувчи аҳамиятга эга. Ху-
сусан, масъул давлат хизматчилари ижро 
интизомига қатъий риоя этса, ҳар бир 
топшириқ ва вазифанинг ижросини 
белгиланган муддатларда, юқори да-
ражада таъминласа, ёшлар манфаати 
йўлидаги ислоҳотлар самарасини ҳар 

бир ёш ўз танасида ҳис этади, бундан 
баҳраманд бўлади.

Бу борада Ёшлар ишлари агентлиги-
да Президентимизнинг фармон, қарор, 
фармойиш ва топшириқларининг амалга 
оширилиши бўйича назорат ва ҳисоб-
дорлик тизими мавжуд. Хусусан, ҳар бир 
топшириқ ижроси электрон тизим орқа-
ли назоратга олиниб, раҳбар ва масъул хо-
димларнинг фаолиятини энг муҳим сама-
радорлик кўрсаткичлари (KPI) асосида 
баҳолаб бориш йўлга қўйилди.

Бунинг натижасида ўтган йили агент-
лик томонидан Президентимизнинг 11 та 
фармонида белгиланган 40 та, 34 та қа-
рорида белгиланган 162 та, 2 та фармо-
йишида белгиланган 24 та, 18 та йиғилиш 
баёнида белгиланган 65 та топшириқ иж-
роси сифатли ташкил этилди. Бунинг на-
тижасида ёшларимиз ўзлари талпинаётган 
эзгу мақсадлари йўлида мисли кўрилмаган 
имтиёз ва имкониятларга эга бўлди.

Ватанимиз мустақилликни ҳам, мустамла-
кани ҳам кўп кўрган. Аммо Ватан ҳимояси 
учун кураш ҳеч қачон тўхтамаган. Халқимиз 
Доро ҳужумларига ҳам, Искандар Мақдуний, 
араб истилочилари, Чингизхон, рус босқини-
га қарши ҳам мардонавор курашган. Ҳар гал 
мустақиллигини қўлга киритганида бу юртда 
тараққиёт қайта юз кўрсатаверган.

1991 йили эришган мустақиллигимиз эса 
бизга миллий давлат қуриш имконини бер-
ди. Ўтган 33 йилга яқин давр мобайнида биз 
дунё харитасида ўрнимизга эга бўлдик, ҳеч 
кимдан кам бўлмаганимиз, ҳеч кимдан кам 
эмаслигимиз ва ҳеч кимдан кам бўлмасли-
гимизни кўрсатдик. Бошқалар ҳам биз билан 
ҳисоблашадиган бўлди.

Йилдан-йилга олдинлаб боряпмиз. 
 “Ўзбекистон — 2030” стратегиясида 2030 
йилга бориб ялпи ички маҳсулотни қарийб 
икки баробар ошириш, уни жон бошига йи-
лига 4 минг долларга етказиш олдимиздаги 
улкан вазифа қилиб қўйилди. Саноат, туризм, 
қишлоқ хўжалиги, илм-фан, маданият, спорт, 
адабиёт, санъат ва бошқа соҳаларда юксак 
марраларни кўзлаганмиз.

Шунга қарамай, баъзан четдан туриб, баъ-
зида ичкаридан ҳам ана шу суверен давлати-
мизни, халқимиз равнақини кўролмаган ай-
рим кучлар эркинлигимизга болта урадиган 
турли ғаразли ғояларни тарқатяпти, дағдаға ва 

Мудофаа вазирининг қўйил-
ган вазифалар бажарилиши ва 
қўшинларнинг жанговар шайли-
гини ҳамда қобилиятини оши-
риш, уларни замонавий қурол-
аслаҳа ва ҳарбий-техника билан 
таъминлаш, сержантлар корпу-
сининг фаолиятини такомил-
лаштириш ва ёшларни ватан-
парварлик руҳида тарбиялаш 
бўйича олиб борилаётган ишлар 
ҳақида ҳисоботи тингланди.

Хусусан, қисқа вақт ичида 
қўшинларнинг жанговар шай-
лигини ошириш ва ҳарбий хиз-
матчиларни тайёрлаш, ҳарбий 
қисмлар ва бўлинмаларда ин-
тизомни мустаҳкамлашга доир 
норматив-ҳуқуқий ҳужжатлар-
ни такомиллаштириш бўйича 
қатор ишлар амалга оширилди.

Қўшинлар фаолиятини ра-
қамлаштириш вазифаларига 

алоҳида эътибор қаратилди. 
Қўшинларни бошқаришнинг 
замонавий автоматлаштирилган 
тизимларини босқичма-босқич 
жорий этиш ҳамда алоқа тизи-
мини такомиллаштириш бўйи-
ча кўрилаётган чора-тадбирлар 
қайд этилди.

Қуролли Кучлар тузилмасини 
такомиллаштириш, миллий ар-
мияни замонавий қурол-аслаҳа-
лар ва ҳарбий-техник воситалар 
билан таъминлаш ҳамда мудофаа 
саноати комплексини ривожлан-
тириш зарурлиги таъкидланди.

Якунда давлатимиз раҳба-
ри томонидан Қуролли Кучлар 
фаолиятини янада такомиллаш-
тириш ва мамлакатнинг мудо-
фаа қобилиятини ошириш юза-
сидан қўшимча топшириқлар 
берилди.

Мамлакатимиз стандартлаштириш 
соҳасини ислоҳ қилиш ва замонавий 
ёндашувларни жорий қилиш мақсади-
да Техник жиҳатдан тартибга солиш 
агентлиги ташкил этилган эди.

Сўнгги йилларда 12 мингта стан-
дарт қабул қилинди, 400 турдаги маҳ-
сулотларни синовдан ўтказиш йўлга 
қўйилди. Натижада 40 та янги экспорт 
бозорига чиқилди.

Шу билан бирга, охирги етти йилда 
Ўзбекистоннинг ташқи савдо айлан-
маси 2,5 баробарга ошиб, 63 миллиард 
долларга етди. Бу йил ҳам экспортни 
1,5 баробарга кўпайтириб, 25 миллиард 
долларга етказиш режалаштирилган. 
Шунингдек, истиқболда Жаҳон савдо 
ташкилотига аъзо бўлиш мақсад қи-
линган.

Шундан келиб чиқиб, амалдаги тех-
ник тартибга солиш тизимини янада 
такомиллаштириш, унинг экспортга 
кўмаклашиш ва ички бозорни сифатсиз 
товарлардан ҳимоя қилишдаги иштиро-
кини мустаҳкамлаш долзарб аҳамиятга 
эга.

Миллий сертификатлар чет элда тан 
олиниши учун тизимли ишлаш, Миллий 
эталонлар базасини тўлдириш орқали 
хорижда мамлакатимиз лабораторияла-
рининг синов натижаларига ишончни 
ошириш, ҳозирги кунда энг зарур бўл-
ган техник регламентларнинг мавжудла-
рини халқаро талабларга мослаштириш 
ва янгиларини ишлаб чиқиш зарур.

Стандартлаштириш соҳасидаги 6 та 
ахборот тизими ва 2 та портални ўзаро 
интеграция қилиш, вазирлик ва идора-
ларнинг стандарт соҳасидаги кадрлар 
салоҳиятини ошириш, соҳавий техник 
қўмиталар фаолиятини жонлантириш 
керак.

Тақдимотда соҳа олдида турган ва-
зифаларни ҳал қилиш мақсадида ишлаб 
чиқилган таклифлар кўриб чиқилди.

Техник жиҳатдан тартибга солиш 
агентлиги тўғридан-тўғри Ҳукумат 
бўйсунувига ўтказилиши белгиланди.

Экспортчиларга кўмакчи бўлиб, 
миллий сертификатлар хорижий дав-
латларда тан олиниши бўйича тизимли 
ишларни йўлга қўйиш, сифатсиз маҳ-
сулотлар импортининг олдини олиш 
устидан қатъий назорат ўрнатиш, Жа-
ҳон савдо ташкилотининг Савдодаги 
техник тўсиқлар тўғрисидаги битим 
талабларини амалиётга жорий этиш 
агентликнинг асосий вазифалари сифа-
тида белгиланади.

Шунингдек, агентлик соҳа учун 
кадрларни тайёрлаш ва уларнинг мала-
касини оширишга бевосита масъул бў-
лади, аҳоли ва тадбиркорлар билан иш-
лашда шаффофликни таъминлаш учун 
соҳани тўлиқ рақамлаштиради.

Жорий йилда ривожланган давлат-
лар билан синов натижаларини икки то-
монлама тан олиш бўйича келишувлар-
га эришиш ишларини давом эттириб, 
1,2 мингта корхоналарда халқаро сифат 

тизимларини жорий этиш муҳимлиги 
таъкидланди.

Шунингдек, техник регламентлар 
билан қамраб олинган маҳсулотлар ту-
рини кўпайтириш, амалдаги 19 та тех-
ник регламентни қайта кўриб чиқиш ва 
янгилаш, эталонлар ва юқори аниқлик-
даги ўлчаш воситаларини жорий қи-
лиш ишларини кенгайтириш зарурлиги 
қайд этилди.

Жаҳон савдо ташкилоти билан са-
марали ҳамкорлик қилиш мақсадида 
агентлик тузилмасида Савдодаги тех-
ник тўсиқлар бўйича ахборот маркази-
ни ишга тушириш таклиф қилинди.

Кадрлар салоҳиятини ошириш мақ-
садида хорижий консультантларни 
жалб қилиш ва тармоқларда стандартга 
масъул кадрларни ўқитиш кераклиги 
айтилди. Соҳани рақамлаштириш мақ-
садида “Техник тартибга солиш” ягона 
электрон ахборот тизими ишга тушири-
лиши белгиланди.

Давлатимиз раҳбари ушбу таклиф-
ларни маъқуллаб, жойларга чиқиб, тад-
биркорлар билан учрашиш, уларнинг 
стандарт соҳасидаги муаммо ва так-
лифларини ўрганиш муҳимлигини таъ-
кидлади ҳамда мутасаддиларга қайси 
стандартларни ишлаб чиқиш ёки қаер-
да лабораториялар ташкил қилишга 
оид аниқ режаларни белгилаб, ижроси-
ни таъминлаш бўйича топшириқ берди.

Давлатимиз раҳбари Туркия 
етакчисига мустаҳкам соғлиқ, 
бахт-саодат, биродар турк халқи 
ва давлатининг равнақи йўлидаги 
масъулиятли фаолиятида катта му-
ваффақиятлар тилади.

Замонавий Туркиянинг барпо 
этилишида, глобал майдондаги 
нуфузи юксалишида, Ўзбекистон 
билан Туркия ўртасидаги кенг 
қамровли стратегик шериклик му-
носабатларидаги бугунги юқори 
даражага эришилишида Президент 
Режеп Таййип Эрдоғаннинг ўрни 
ва ҳиссаси алоҳида қайд этилди.

Барча даражаларда фаол муло-
қот ва алмашинувлар давом этаёт-
гани, савдо-иқтисодий ва мада-
ний-гуманитар ҳамкорлик суръати 
ошиб бораётгани катта мамнуният 
билан таъкидланди.

Ўтган йил якунида қўшма кор-
хона ва лойиҳалар сони сезилар-
ли даражада — 365 тага ортди, 

 Туркиянинг етакчи компания ва 
ташкилотлари билан инвестиция-
лар портфели кенгайди. Икки мам-
лакат ўртасидаги тўғридан-тўғри 
авиақатновлар ҳам, тегишли ра-
вишда ўзаро сайёҳлар оқими ҳам 
кўпайди.

Давлат раҳбарлари олий дара-
жадаги Стратегик ҳамкорлик кен-
гашининг навбатдаги йиғилиши 
кун тартибини пухта тайёрлаш 
масалаларига алоҳида эътибор қа-
ратдилар.

Шу муносабат билан Ўзбе-
кистон — Туркия Ҳукуматлараро 
комиссияси доирасида олиб бори-
лаётган ишларни кучайтириш му-
ҳимлиги қайд этилди.

Минтақавий, шу жумладан, 
Туркий давлатлар ташкилоти дои-
расидаги ҳамкорликнинг долзарб 
масалалари юзасидан ҳам фикр ал-
машилди.

ЎзА

ТЕХНИК ЖИ²АТДАН ТАРТИБГА СОЛИШ 
ТИЗИМИНИ ТАКОМИЛЛАШТИРИШ БОРАСИДАГИ 

ВАЗИФАЛАР БЕЛГИЛАБ ОЛИНДИ

¯УРОЛЛИ КУЧЛАРНИ 
РИВОЖЛАНТИРИШ 

МАСАЛАЛАРИ КªРИБ ЧИ¯ИЛДИ

ªЗБЕКИСТОН ПРЕЗИДЕНТИ 
ТУРКИЯ ПРЕЗИДЕНТИНИ 
¯УТЛУ¡ ЁШИ БИЛАН 

САМИМИЙ ТАБРИКЛАДИ
26 февраль куни бўлиб ўтган телефон 

орқали мулоқотда Ўзбекистон Республикаси 
Президенти Шавкат Мирзиёев  

Туркия Республикаси Президенти  
Режеп Таййип Эрдоғанни қутлуғ 70 ёшга 

тўлгани билан дилдан қутлади.

Президент Шавкат Мирзиёев 26 февраль куни техник жиҳатдан тартибга солиш 
тизимини ислоҳ қилиш бўйича таклифлар тақдимоти билан танишди.

26 февраль куни Президент 
Шавкат Мирзиёевга Ўзбекистон 

Республикаси Президенти 
ҳузуридаги Хавфсизлик кенгашининг 

кенгайтирилган йиғилишида берилган 
топшириқлар ижроси юзасидан 

ахборот берилди.

ВАТАН, ИСТИ¯ЛОЛ ВА ТАРА¯¯ИЁТ ¯АЙ¡УСИ

Ватан ва истиқлол тушунчалари бир-бирига чамбарчас боғлиқ. Чунки ўз 
мустақиллигига эга бўлмаган Ватаннинг Ватанлиги қаерга боради?

диверсия қиляпти. Бу эса биз халқ сифатида 
жонажон Ватанимиз ва истиқлолимизни ҳар 
куни, ҳар соат асраб-авайлашимиз лозимли-
гини қайта-қайта уқтириб тургандай бўляпти.

Биз қадим-қадимдан давлатчилик кўрган 
халқмиз. Ҳатто темурийлар қурган марказ-
лашган салтанат ўз замонасида давлатчилик-
нинг Ер юзидаги энг юксак намунаси бўлган 
эди. Буни ўзимизгина айтаётганимиз йўқ, бу-
тун дунё тан оляпти.

Темурийларнинг бевосита давомчилари 
бўлмиш бобурийлар сулоласи Ҳиндистонда 
нақд 332 йил ҳукм суриб, амалда ўзбек давлат-
чилиги ва маданиятини ўша пайтларда нисба-
тан қолоқ ҳисобланган бу ўлкага олиб борди.

XIX асрнинг иккинчи ярмида юз берган 
рус босқинига қадар ҳам Марказий Осиёда 
уч ўзбек давлати ҳукмронлик қилар эди. Қў-
қонда минглар, Бухорода манғитлар, Хивада 
қўнғиротлар уруғи вакиллари тахт эгаси эди.

Ер юзида топилган илк туркий руник ёзув-
ларнинг тили бошқа қирққа яқин туркий ли-
сон орасида, аввало, бугунги ўзбек тилига энг 
яқин. Кейинчалик “чиғатой тили” деб аталган 
забонда яратилган меросга ҳам биринчи гал-
да биз даъвогарлик қиламиз. Шунинг учун 
бугунги ўзбек адабий тили, асосан, ўзбек-
ларнинг қадимдан ўтроқлашган бир қисми 
билан уйғурлар мансуб бўлган қарлуқ-чигил 
лаҳжасига асосланади.

Бу фактларни шунинг учун келтиряпмиз-
ки, четдан туриб баъзилар миллатимизни 
кечагина пайдо бўлганга чиқаряпти. Тўғри, 
1924 йилнинг 27 октябрида Бухорода Ўзбе-
кистон Совет Социалистик Республикаси 
эълон қилинди ва шу кундан бошлаб ўзбек 
сўзи бугунги ўзбеклар барча қавмларининг 
ягона номига айланди. Бу асоссиз эмас эди, 
албатта.

Бироқ унутмаслик керакки, бир миллат-
нинг пайдо бўлиши унинг номи билан бевоси-
та боғлиқ бўлмаслиги ҳам мумкин. Яъни бир 
тилда сўзлашувчи халқ олдин пайдо бўлиши, 
турли даврларда турлича номланиши, кейин 
бошқа ном билан аталишига тарих гувоҳ. Жа-
ҳонда бунинг кўплаб мисоллари бор. XV аср-
даги ўзбек номи бугунги миллатимизнинг бир 
қавмини, яъни қипчоқ лаҳжасида сўзлашувчи 
инсонларни англатган. Улар қарлуқ-чигил 
ва ўғуз лаҳжалари вакиллари билан ёнма-ён, 
аралаш-қуралаш яшади. Бора-бора бир қисми  
қарлуқ-чигил, бир қисми қипчоқ, бир қисми 
ўғуз лаҳжаларида сўзлашувчи бир миллат 
юзага келди. 1924 йили айнан ана шу миллатга 
расман ўзбек деб ном берилди.

Бу ҳеч қанақасига ўзбек миллати айнан шу 
йили пайдо бўлганини англатмайди. Бошқача 
айтганда, бир халқ бўлиб бириккан уч қавм-
дан бирининг номи умумий ном сифатида 
танланди, вассалом.

Бундай иддаолардан кўзланган мақсад 
нима? Халқни пароканда қилиш. Камси-
тиш. Охир-оқибат шу тариқа унинг истиқ-
лолига рахна солиш. Бунга асло йўл қўйиб 
бўлмайди.

Тарих гувоҳлик берадики, мустамлакаси-
дан айрилган йирик империялар вакиллари 
барча замонларда ҳам ўзи йўқотиб қўйган 
аввалги даврларни қўмсаш ҳис-туйғусини 
ошкор этади. Қўйиб берсангиз, яна ўша ҳу-
дудларга кўз олайтиради. 

Йўқ! Тарих орқага қайтмайди.
Ватанни ва унинг истиқлолини ҳимоя қи-

лиш ҳеч қачон долзарблигини йўқотмайди. 
Бугун шу гапни қайта-қайта такрорлашимиз, 
буни ҳар биримиз қалбимизга жойлашимиз 
даркор.

Янги Ўзбекистонда биз инсон қадри ус-
тувор бўлган фаровон жамият ва иқтисодиё-
ти тараққий топган давлатни барпо этишни 
мақсад қилганмиз. Ушбу улуғвор ғоя асосида 
халқимиз янги ислоҳотларнинг муаллифига 
айланиб бормоқда. 

Ўтган қисқа давр мобайнида жамият ҳаё-
ти, миллий иқтисодиёт, илму фан, таълим-
тарбия, соғлиқни сақлаш, маданий-маъри-
фий соҳалар янгиланди. Тадбиркорлик бутун 
мамлакатда кенг қулоч ёзиб, янги мулкдорлар 
синфи шаклланди, Ўзбекистон тараққий топ-
ган хорижий давлатлар билан бўйлаша бош-
лади, бундан-да муҳим ўзгаришларни қамраб 
олган Янги Ўзбекистоннинг тараққиёт стра-
тегияси ишлаб чиқилди ва ҳаётга татбиқ қи-
лина бошлади.

Бугун биз мураккаб ва таҳликали замон-
да яшаяпмиз. Атрофга қаранг, дунёда нима-
лар бўляпти?! Бу эса биздан олий даражада-
ги ҳушёрликни, огоҳликни, курашчанликни 
талаб қилади. Бинобарин, Республика Маъ-
навият ва маърифат кенгашининг ўтган йил 
22 декабрда ўтказилган кенгайтирилган йи-
ғилишида Президентимиз масалага диққат 
қаратиб, бундай деди: “Ўзимизга бир са-
вол бериб кўрайлик: биз ҳозирги кескин 
шароитда ғоявий-мафкуравий соҳада ра-
қобатга тайёрмизми? Ёш авлодимиз тар-
бияси мураккаб замон талабларига жавоб 
беряптими? Мана, бугун маънавий-маъ-
рифий соҳада масала қандай ўткир ва 
кўндаланг бўлиб турибди. Булар оддий 
саволлар эмас. Одамни жиддий ўйланти-
радиган, ташвишга соладиган саволлар. 
Агар биз бу ёруғ дунёда “ўзбек”, “Ўзбе-
кистон” деган номлар билан яшаб қолиш-
ни истайдиган бўлсак, бу саволларга бу-
гун жавоб топишимиз ва уларни ҳал этиш 
бўйича амалий ҳаракатларни айнан бугун 
бошлашимиз шарт. Эртага кеч бўлади”.

Баҳром АБДУҲАЛИМОВ, 
Ўзбекистон Фанлар академияси

вице-президенти, 
тарих фанлари доктори, профессор 

ЁШЛАРГА ОИД ДАВЛАТ 
СИЁСАТИ – АМАЛДА

ЁШЛАР — ЯНГИ ªЗБЕКИСТОН 
БУНЁДКОРЛАРИ

Дунё аҳолисининг 2 миллиарддан зиёди, яъни 25 фоиздан 
ортиғини ёшлар ташкил этади. Мамлакатимизда эса ёшлар 
қатлами жами аҳолининг қарийб 60 фоизига яқин. Шунинг учун 
Ўзбекистон ёшлар мамлакати сифатида эътироф этилади. Яқин 
ўн йилликларда бу қатлам давлат ва жамият бошқарувида ҳал 
қилувчи кучга эга бўлишини тасаввур қилсак, ёшлар таълим-
тарбияси билан шуғулланиш, муаммоларини вақтида ҳал этиб, 
шахс сифатида ривожланиши учун барча шароитларни яратиш, 
профессионал касб маҳоратини шакллантириш каби вазифалар 
ниҳоятда долзарб экани ойдинлашади.

Ривожланган мамлакатларнинг ижтимоий соҳа ходимлари касбий малакаси ва тоифасини ошириш учун ҳаракат 
қилаётган бир пайтда қўшничилик, қариндош-уруғчилик, маҳалладошлик қадриятларидан сув ичиб улғайган, меҳр-
мурувват асосида беминнат саховат кўрсатишни ота-бобосидан мерос қилиб олган халқимиз учун ижтимоий хизматни 

нафақат касбий фаолият, балки олий инсоний бурчга айлантириш учун маҳалла мисолида кўникма ва тажрибалар бисёр.2 СИЁСАТ

Кейинги пайтларда жамиятимизда ижти-
моий ҳимоя тизими деган гап кенг қўлланил-
моқда, тез-тез қулоққа чалинмоқда. Аммо бу 
тизим ўзи нима экани, қандай ишлаши, мақ-
сад-муддаоси ҳақида ҳамма ҳам тўлиқ маълу-
мотга эга, дея олмаймиз. Келинг, шу ўринда 
ижтимоий ҳимоя тизимининг йўлга қўйилиш 
тарихи, зарурати, афзаллик томонлари каби 
жиҳатларга тўхталиб ўтсак.

Бундан олти-етти йил аввал мамлакатимиз-
га ташриф буюрган 29 та давлат делегацияси 
аъзолари учун пойтахтимиздаги маҳаллалар-
дан бирида “Маҳалла нима?” деган семинар-
тренинг ташкил этилган эди. Ўшанда аксарият 
хорижликларга оилаларни яраштириш, бо-
лаларни тарбиялаш каби муҳим масалаларда 
жамоатчилик фаолияти жуда қизиқарли туюл-
ганди. 

Улар биздан ажрашишга хайрихоҳ эркак ва 
аёлни маҳалла томонидан “ажратмаслик”нинг 
асосий сабаблари, тарбияси оғир болаларнинг 
тарбиясига ота-онаси бўла туриб, қўшнилар, 
қариндошлар, маҳалла фаолларининг масъул-
лиги каби тушунчаларни изоҳлаб беришимиз-
ни сўради. 

Ғарбда касбий фаолият сифатида шакллан-
ган ижтимоий хизматнинг “одамгарчилик”, 
“қўшничилик”, “маҳалладошлик” каби шар-
қона қадриятлар негизидаги беминнат кўри-
нишлари меҳмонларни ҳайрон қолдиргани 
шубҳасиз. 

Кексалар, беморларнинг ҳолидан бемин-
нат хабар олиш — савоб, маҳалладошлар таъ-
бири билан одамгарчилик дейилади. Қўшни 
болани тартибга чақириш — маҳалланинг 
ёзилмаган қоидаси. У маҳалла замирида 
жамият осойишталиги ва фарзанд тарбия-
си учун хизмат қилади. Ажрим ёқасидаги 
эр-хотинни яраштириш эса оилани, оилавий 
қадриятларни сақлаб қолиш, шу оиладаги 
болаларнинг бошига тушиши мумкин бўлган 
ижтимоий-маънавий, иқтисодий муаммо-
лар ва улар туфайли юзага келадиган турли 
иллату жиноятларнинг олдини олиш билан 
боғлиқ. Ушбу фидойиликлар халқимизнинг 
қон-қонига сингиб кетишида, албатта, маҳал-
ла институтининг ўрни беқиёс. 

Ўзбекларнинг ота-онага юксак эҳтиромда 
бўлиши, болажонлиги дунё халқлари томони-
дан юқори баҳоланганига тарихда мисоллар 
кўп. Лекин тобора глобаллашиб, мафкуравий 
таҳдидлар майдони кенгаяётган бугунги ахбо-
рот асрида ота-она ва фарзанд муносабатлари-
га нисбатан эътибор сусайгани, хотин-қизлар-
нинг ижтимоий фаоллиги ортиб бораётгани 
туфайли оналарнинг оила ва оилавий қадрият-
лар, бола тарбиясига масъуллиги бўйича қатор 
ижтимоий муаммолар юзага келаётгани ҳам 
бор гап. Айни пайтда аҳоли, хусусан, хотин-
қизлар ва ёшларнинг меҳнат бозорига талаби 
кун сайин ортаётганини инобатга олсак, ма-
ҳалла институтида шаклланган аксарият иж-
тимоий хизматларни касбий фаолият сифати-
да хориж тажрибаси асосида оммалаштириш 
мақсадга мувофиқ бўлади.  

Хорижий мамлакатлар нодавлат сектори-
да ижтимоий хизматлар кўрсатиш ҳар бир 
давлатнинг ўзига хос хусусиятларидан келиб 
чиқиб ривожланган. Масалан, Ғарб мамлакат-
ларида ижтимоий масалалар ечимида кўпроқ 

Бисмарк, Англо-саксон моделларига таянила-
ди. Ижтимоий хизматларни аҳолига таклиф 
этишда нодавлат сектор, хусусий сектор, биз-
нес тузилмалар, корпорациялар, компаниялар 
етакчилик қилади.   

АҚШ моделида аҳолини ижтимоий ҳимоя 
қилишда давлат органларининг иштироки ми-
нимал даражага туширилиб, нодавлат сектор  

Президентимизнинг ўтган йил ок-
тябрь ойида Қатар давлатига ташрифи 
давомида давлатларимиз ўртасидаги 
маданий алоқаларни мустаҳкамлашга, 
Доҳа шаҳрида Ўзбекистон маданияти 
кунларини ўтказишга алоҳида эътибор 
қаратилганди. 

“Дарб ал-Саай” маданият майдони-
да очилган ҳафталикда Ўзбекистон ва 
Қатар маданият вазирлари сўзга чиқди. 
Шунингдек, вазирлар ўртасида алоҳи-
да учрашувлар ташкил этилдики, буни 
Ўзбекистон маданият вазири шундай 
изоҳлади:

— Сафар давомида Қатар маданият 
вазири билан ўзаро фикр алмашдик, 
Ўзбекистонда маданият соҳасида олиб 
борилаётган сиёсат ушбу мамлакатда-
ги айни сиёсат билан ҳамоҳанг экани-
дан қувондик. Фахр билан айтишимиз 
мумкинки, қадим санъатимиз, мада-
ниятимиз салмоғини қатарликлар ҳам 
юксак эътироф этяпти. Қатар давлати 
маданият вазири ҳам ушбу маданий 
тадбирнинг катта муваффақият билан 

ўтаётганидан хурсандлигини таъкидла-
ди. Шунингдек, вазир икки давлат ўр-
тасида маданий дипломатияни ривож-
лантириш бўйича келишувлар борлиги 
ва бу Қатардан бошлангани, насиб этса, 
маданий дўстлик узоқ давом этишига 
умид билдирди. 

Очилиш маросимида Ўзбекистон-
нинг ранг-баранг маданий ландшафти, 
жумладан, мақом ва бахшичилик санъ-
ати каби номоддий маданий мерос на-
мойиши, заргарлик, хаттотлик, миллий 
мусиқа асбоблари, миниатюра ва ба-
диий, декоратив ҳамда амалий санъати 
йўналишларидаги, шунингдек, гастро-
номик кўргазмалар ташкил этилди.

Шу ўринда, қувонарли бир жиҳат. 
“Дарб ал-Саай” маданият майдонида 
шу пайтгача фақатгина Қатар миллий 
куни нишонланган. Мазкур майдонда 
биринчи маротаба ўтказилган хорижий 
тадбирда Ўзбекистоннинг иштироки 
делегациямиз вакиллари қалбига уну-
тилмас хотираларни муҳрлади. 

— Қатар Амирининг ўзбек халқига, 
Президентимизга бўлган чексиз ҳурма-
тини кўриб, жуда қувондик. Биз учун 
барча имкониятлар яратиб берилди. 
Ҳунармандларимиз, наққошларимиз, 
хаттотлару заргарларимиз ўз маҳсулот-
ларини тарғиб этиши учун майдонда 
алоҳида ҳозирлик кўрилган. Фольклор 
жамоаларимиз, қўғирчоқ усталари, 
мақом, бахшичилик, жуда чиройли 
рақсларимиз ижро этилди, — деди Ма-
даният вазирлиги бошқарма бошлиғи 
Баҳром Усмонов. 

Тадбир доирасидаги майдон томо-
шалари, ҳунармандчилик ва гастроно-
мик кўргазма томошасидан сўнг май-
донда ташкил этилган саҳнада ўзбек 
санъат усталари иштирокида концерт 
дастури намойиш этилди. Бадиий дас-
турлардан Юнус Ражабий номидаги 

мақом ансамблининг чиқишлари катта 
ўрин олди.

— Бу жуда ёрқин ва ажойиб бўлди. 
Албатта, бундай намойишлардан кейин 
ҳар қандай сайёҳда Ўзбекистонга таш-
риф буюриш истаги пайдо бўлади. Биз 
бунга умид қиламиз, — деди сайёҳлар-
дан бири Салиҳа Басалеҳ. 

Яна бир сайёҳ Айгул Нукушева тез 
орада Самарқанд, Бухоро ва Тошкентга 
саёҳат қилиши, зеро, бу шаҳарлар ҳақи-
да кўп эшитгани, айни шаҳарларда бўл-
ганларнинг ижобий таассуротларини 
мароқ билан тинглаганини айтди. Қо-
лаверса, сайёҳ ўтган йили Париждаги 
кўргазмада бўлиб, Самарқанд тарихи 
ва меъморий мероси ҳақида кўп нарса-
ларни билиб олганини қўшимча қилди. 

Жаҳонгашта Шаҳриёр Багхери эса 
бундан роса бир йил аввал Ўзбекистон-
га ташриф буюрганида юртимизнинг 
ажойиб маданият, тарих ва анъаналар-
га эга эканига гувоҳ бўлгани ҳақида 
гапирди. Қатарга саёҳати чоғи Ўзбе-
кистон маданияти кунлари устидан 
чиққанидан ўзини ниҳоятда омадли 
ҳисоблаган сайёҳ бизни яна бир муваф-
фақият билан табриклади. 

Дарҳақиқат, миллий санъатимиз, 
маданиятимизнинг араб халқлари-
га манзур бўлгани, ҳунармандчилик 
маҳсулотларимиз экологик тоза, қўл 
меҳнати бўлгани учунгина эмас, дунё 
таниган алломалар юртидан келгани 
туфайли ҳам юксак қадрлангани барча-
миз учун шараф, албатта. 

Ўзбек таомларини татиб кўрган 
ҳар бир сайёҳ ва қатарлик, албатта, 
Ўзбекистонга бир бор келишни ният 
қилгани аниқ. Тадбир ҳақида умумий 
қилиб айтиш мумкинки, ҳафталик 
очилган кундан ёпилгунига қадар 
мажмуага ташриф буюрган доҳалик-
лар ва чет эллик сайёҳлар ўзини гўё 
мамлакатимизга келиб қолгандек ҳис 
қилди.

“U-VENUE” ёпиқ санъат саройида 
бўлиб ўтган ҳафталикнинг ёпилиш ма-
росимида ҳам миллий ва мумтоз куй-
қўшиқлардан иборат концерт дастур-
ларимиз маҳаллий аҳоли ва сайёҳлар 
кўнглига завқ улашди. 

Муножат МЎМИНОВА,
“Янги Ўзбекистон” мухбири

Инсон қадри учун Халқаро ҳамкорлик

ИЖТИМОИЙ ХИЗМАТ КАСБИЙ 
ФАОЛИЯТГА АЙЛАНСА... 

Давлатимиз раҳбари раислигида шу йил 20 февраль куни 
ижтимоий ҳимоя соҳасидаги устувор вазифалар муҳокамаси 
юзасидан ўтказилган видеоселектор йиғилишида ушбу 
йўналишда хизматлар қамровини янада кенгайтириш бўйича 
вазифалар белгиланди.

Зиёда АКБАРҚУЛОВА, 
Республика Маънавият ва маърифат маркази 
етакчи мутахассиси

фаолияти юқори даражага чиққан. Нодавлат 
секторнинг ижтимоий хизматлар соҳасидаги 
фаолияти хусусий тадбиркорлар, компания-
лар, бизнес тузилмалари томонидан қўллаб-
қувватлашга йўналтирилган маблағлар ҳисо-
бидан молиялаштирилади. 

1935 йили “Ижтимоий суғурта тўғрисида”-
ги қонун қабул қилиниши АҚШда ижтимоий 
сиёсатни янги босқичга олиб чиқди. Мазкур қо-
нун Президент Ф.Рузвельтнинг 1929-1932-йил-
лардаги “буюк депрессия”га қарши, яъни бозор 
иқтисодиёти шароитида жамиятдаги ижтимоий 
тенгсизликка барҳам беришда аҳолини мини-
мал даражада қўллаб-қувватлаш ва шу орқали 
давлатнинг ижтимоий соҳани тўлиқ ўз қўлига 
олиш бўйича “янги сиёсати” эди. 

Америка модели бўйича давлат молиявий 
маблағлари ҳисобидан нодавлат секторни ижти-
моий хизматлар соҳасига кенгроқ жалб қилади. 
Буни аҳолининг ижтимоий суғурта қилиниши 
муҳимлиги, ижтимоий хизматлар соҳасининг 
марказлаштирилмаслиги, соҳада кичик маҳал-
лий ва халқаро йирик нодавлат ташкилотлар-
нинг роли катталигида кўриш мумкин.  

Даниянинг ижтимоий таъминот тизими 
давлатга тўланадиган солиқларнинг асосий 
қисми — хусусий сектор ва бошқа манбалар-
дан келиб тушадиган маблағлар орқали молия-
лаштирилади. 

Бу мамлакатда ижтимоий хизматлар но-
давлат ташкилотлар томонидан боқувчисини 
йўқотган кексалар, ногиронлар, нафақахўр-
ларга, ақлий, жисмоний ногирон бўлган фуқа-

роларга, носоғлом оилаларнинг фарзандлари 
ва бошқаларга кўрсатилади. 1976 йилда “Иж-
тимоий ёрдам акти” асосида амалга оширила 
бошлаган қонун Дания миллий қонунчилиги-
ни ривожлантиришга асос бўлиб келмоқда.  

1992 йилда даниялик ёшлар ўртасида иш-
сизликни камайтириш, ижтимоий соҳага нодав-
лат ташкилотларни жалб қилиш, кўнгиллилар 
ҳаракатини  ривожлантириш, ижтимоий муам-
моларни ҳал этишда фуқаролар фаоллигини 
оширишга хизмат қиладиган “Ўнлик комитети” 
тузилди. Ижтимоий хизматлар кўрсатилишини 
ҳукумат органлари ҳудудий бирликларга бў-
линган ҳолда амалга оширади ҳамда маҳаллий 
давлат органлари ижтимоий хизматлар етказиб 
берилиши, сифати, қабул қилинган стандарт-
ларга мос келишини назорат қилади. Бундан 

ташқари, ҳақ тўланадиган ижтимоий хизматлар 
бозорини ҳам мувофиқлаштиради.  

Ижтимоий хизматларда Германия модели-
нинг ўзига хослиги — бундай хизматлар иж-
тимоий педагогика билан бир вақтда амалга 
оширилишида кўринади.

Бугун жамиятимизда “Мактаб — ота-
она — маҳалла” занжири негизида таълим-

тарбия жараёни узлуксизлигини таъмин-
лашда ижтимоий педагогика хизматининг 
айнан Германия модели қўл келиши шуб-
ҳасиз.

Мамлакатда XVIII асрда ташкил этилган 
кўнгилли “фуқаровий ҳамширалар” фаолияти 
туфайли ижтимоий хизматлар кўрсатиш тизи-

мига асос солинган. Уларнинг фаолияти ак-
сарият ижтимоий муаммоларни ҳал қилишга 
самарали таъсир кўрсатди.

Бугун кекса, ўзгалар парваришига муҳ-
тож нуронийларимиз учун алоҳида эҳтиром 
ва парвариш нафақат эҳтиёж, балки олий ин-
соний фазилатларимиздан бири ҳисоблана-
ди. Шу маънода, хонадон ижтимоий ходим-
лари ва уй ҳамширалари касбий фаолиятини 
ташкил этиш, айниқса, хотин-қизлар ишсиз-
лигининг олдини олиш ва ушбу касбий фао-
лиятда маҳалла моделини яратиш имконини 
беради.

Венгрияда эса нодавлат нотижорат сек-
торларнинг ижтимоий хизматлар бозорида 
янги иш ўринлари яратишдаги ўрни салкам 
40 фоизни ташкил этади. Венгер экспертла-
ри нодавлат секторда ижтимоий хизматлар 
кўрсатиш сифатини ривожлантирмай туриб, 
мамлакат иқтисодиётининг барқарорлигини 
таъминлаб бўлмайди, деган фикрни илгари 
суради. 

1989 йили давлат тузуми ўзгаргач, турар 
жойидан маҳрум бўлган минглаб венгерлар 
қишда совуқдан ҳалок бўла бошлагач, кўча-
да қолган  одамларга бошпана бериш мақса-
дида бир нечта нодавлат ташкилот ташкил 
этилди. Парламент эса маҳаллий ҳокимият 
органлари зиммасига бошпанасиз одам-
лар учун ётоқхоналар очиш мажбуриятини 
юклади. Ҳозирда ҳам Венгрияда бошпана-
сизлар учун барча ётоқхоналарга амалда 
ноҳукумат ташкилотлар хизмат кўрсатади 
ва уларни маҳаллий бошқарув органлари мо-
лиялаштиради.

Будапештнинг бир нечта туманида кекса-
лар учун тушликни уларнинг турар жойига 
сайёр ошхоналар етказиб беради. Маҳаллий 
қонунчиликда сайёр ошхоналар давлат томо-
нидан  молиялаштирилиши шарт бўлган хиз-
матлар рўйхатига киритилган. 

Финляндияда ижтимоий ҳимоя тўғриси-
даги қонун 1936 йилда қабул қилинган, унда 
ижтимоий хизматлар давлат ва нодавлат таш-
килотлар томонидан кўрсатилиши белгилаб 
қўйилган. Хельсинки шаҳрида ижтимоий 
фанлар мактабида соҳа ходимларини касбий 
 тайёрлаш тизими йўлга қўйилганига 80 йил-
дан ошди. 

Юқори малакали ижтимоий хизмат соҳа-
си мутахассисларининг болалар боғчалари, 

интернат, касалхоналар ва бошқа ижтимоий 
муассасаларда фаолият юритиши катта ижо-
бий ўзгаришларга олиб келди. Нодавлат сек-
тор ижтимоий хизматлар турининг янги шакл-
ларини ишлаб чиқишда фаоллик кўрсатяпти. 

Нодавлат секторнинг ижтимоий хизмат-
ларини қўллаб-қувватлаш ва ривожлантириш 
бўйича дунё мамлакатлари ичида Франция 
етакчилик қилади. 

Маълумки, ижтимоий хизматлар соҳаси-
ни ривожлантиришда фуқаролар фаоллиги 
муҳим жиҳат ҳисобланади. Нодавлат сектор 
вакиллари мамлакат аҳолисига фан, таълим, 
соғлиқни сақлаш, тадбиркорликни ривожлан-
тириш каби соҳаларда энг кўп ижтимоий хиз-
матлар кўрсатади.

Ижтимоий иш нафақат аҳолининг иш би-
лан бандлигини таъминлашга, балки аҳоли 
орасидаги муносабатларни яхшилаш, жа-
миятдаги ижтимоий ўзгаришлар жараёнида 

ўзаро кўмаклашишга, турмуш фаровонли-
гини ошириш учун ёрдам кўрсатишга қа-
ратилган мақсадлар остидаги хизматларни 
олий даражага олиб чиқувчи касбий фаолият 
ҳамдир. Хориж мамлакатларидаги ижти-
моий хизмат соҳаларини ўрганар эканмиз, 
соҳа фаолияти орқали уларнинг ижтимоий-
сиёсий, ҳуқуқий маданияти, савияси мента-
литети билан узвий боғланганининг гувоҳи 
бўламиз.

Хорижий тажрибадан келиб чиқадиган 
бўлсак, Будапештнинг сайёр ошхона лойи-
ҳасида корхона ва ташкилотлар негизида 
нисбатан арзон, сифатли, “ўқувчи”, “талаба” 
пакетларини ўз ичига олган ошхона хизма-
ти, “мактаб — ота-она — маҳалла” занжири 
негизида Германиянинг ижтимоий педагоги-
ка хизматини, мактабгача таълимда болалар 
парвариши сифатини оширишда энагалик 
хизматини, кексалар ва нуронийларга ало-
ҳида парвариш кўрсатувчи ижтимоий ходим 
ва ҳамшира хизматларини касбий фаолият 
даражасига олиб чиқиш кўплаб ижтимоий 
соҳадаги муаммоларни ҳал этишда асқоти-
ши мумкин. 

Болалигимиздан “Сандиқчилар”, “Бешик-
чилар”, “Кўнчилар”, “Пичоқчилар” маҳал-
лалари ҳақида эшитиб улғайдик. Бугун ўша 
маҳаллаларда етишган усталарни дунё та-
нийди. Маҳалла кесимида аҳоли бандлигини 
таъминлаш бўйича илғор тажрибаларимиз 
мавжуд. Ижтимоий хизмат кўрсатиш касбий 
фаолиятга айланишида хориж тажрибасини 
кузатар эканмиз, ушбу фаолият ҳам, аслида, 
маҳаллаларимиз, уларнинг қадимий қадрият-
лари билан чамбарчас боғлиқ эканига гувоҳ 
бўламиз.

Ижтимоий хизматларнинг хорижий модул-
лари касбий фаолиятга айлангунга қадар талаб 
ва эҳтиёж сифатида, видеоселектор йиғилиш-
да таъкидланганидек, одамларнинг ичига 
кириш ва бошидан ўтказиш жараёнида юза-
га келганини кузатамиз. 

Ривожланган мамлакатларнинг ижтимоий 
соҳа ходимлари касбий малакаси ва тоифаси-
ни ошириш учун ҳаракат қилаётган бир пайт-
да қўшничилик, қариндош-уруғчилик, маҳал-
ладошлик қадриятларидан сув ичиб улғайган, 
меҳр-мурувват асосида беминнат саховат кўр-
сатишни ота-бобосидан мерос қилиб олган 
халқимиз учун ижтимоий хизматни нафақат 
касбий фаолият, балки олий инсоний бурчга 
айлантириш учун маҳалла мисолида кўникма 
ва тажрибалар бисёр.

Қолаверса, бугун хорижда мазкур йў-
налишда меҳнат қилаётган аксарият юрт-
дошларимизни касбий фаолият эгаси си-
фатида диплом билан таъминлаб, билим 
ва кўникмаларини ошириш уларга дунё 
меҳнат бозорида арзон ишчи кучи сифа-
тида қаралишининг олдини олишга ҳам 
хизмат қилади.

Хориж тажрибасини маҳалла мактаби 
билан уйғунлаштириш мазкур фаолиятнинг 
бетакрор ўзбекона моделини яратишга асос 
бўлиши мумкин. Ижтимоий хизмат соҳа-
сининг касбий фаолиятга айланиши хориж 
тажрибасига асосан бугунги кунда жамия-
тимизнинг ижтимоий-маънавий қиёфасига 
соя солаётган, ишсизлик кўламини бево-
сита кенгайтираётган боқимандалик кай-
фиятига чек қўяди. Шунингдек, ушбу саъй-
ҳаракат ёш авлод ўртасида турли инсоний 
фазилатларни шакллантириш ва юксалти-
риш, маҳалла ҳаётидаги ўрни орқали юрт 
тараққиётига дахлдорлик туйғуси, чинакам 
ватанпарварлигини кучайтиришга замин 
яратади. 

“ДАРБ АЛ-СААЙ”ДА 
БИРИНЧИ 

ХОРИЖИЙ ТАДБИР  
ДОҲА ШАҲРИДА “ЎЗБЕКИСТОН 

МАДАНИЯТИ, ҲУНАРМАНДЧИЛИГИ ВА 
ТУРИЗМИ ҲАФТАЛИГИ” ЯКУНЛАНДИ 

Айни пайтда бой маданий меросимиз, миллий 
ҳунармандчилик, гастрономик туризм имкониятларимизнинг 

дунёга тараннум этилаётгани кўплаб давлатлар билан ўзаро 
дўстлик алоқаларимизни янада мустаҳкамлашга хизмат 

қилаётгани рост. Жорий йилнинг 20-26 февраль кунлари Қатар 
пойтахти Доҳа шаҳрида ўтказилган “Ўзбекистон маданияти, 

ҳунармандчилиги ва туризми ҳафталиги” тадбирлари буни яна 
бир карра исботлади. 

Хорижий тажрибадан келиб чиқадиган бўлсак, Будапештнинг 
сайёр ошхона лойиҳасида корхона ва ташкилотлар негизида 
нисбатан арзон, сифатли, “ўқувчи”, “талаба” пакетларини ўз 
ичига олган ошхона хизмати, “мактаб — ота-она — маҳалла” 
занжири негизида Германиянинг ижтимоий педагогика 
хизматини, мактабгача таълимда болалар парвариши сифатини 
оширишда энагалик хизматини, кексалар ва нуронийларга 
алоҳида парвариш кўрсатувчи ижтимоий ходим ва ҳамшира 
хизматларини касбий фаолият даражасига олиб чиқиш кўплаб 
ижтимоий соҳадаги муаммоларни ҳал этишда асқотиши мумкин. 



3ДАВР 
НАФАСИ

Ёшлар орасида катта қизиқиш билан кутиб олинган “Ибрат фарзандлари” лойиҳаси орқали 
чет тилларни ўрганаётган ёшларни 1 миллион нафарга, китобсеварларнинг “Мутолаа” 
дастури орқали ёш китобхонларни 1,5 миллион нафарга етказиш чоралари кўрилади.

2024 йил 27 февраль, 41-сон

Ёшлар нимани хоҳлайди?
Хўш, бугун ёшларимиз давлатдан нима-

ни хоҳламоқда? Албатта, улар ўз ижодий ва 
интеллектуал салоҳиятини ҳеч қандай тўсиқ-
ларсиз рўёбга чиқариш учун эркин ва қулай 
шарт-шароитларни, тенг имкониятлар ва ке-
лажак учун мустаҳкам кафолатларни истай-
ди.

Айни пайтда ёшларга оид давлат сиёсати 
тўлиқ ушбу мақсадларга йўналтирилган. Ёш 
авлодга ҳуқуқий кафолатларни яратишдан 
тортиб, сифатли билим олиши, касб-ҳунар 
эгаллаши, тадбиркорлик билан шуғуллани-
ши, шахс сифатида камол топиши, қўйингки, 
меҳнат қилиб, фаровон келажагини бунёд 
этиши учун барча имкониятлар сафарбар 
этилмоқда.

Хусусан, ўтган 2023 йилда ёш авлодни 
қўллаб-қувватлаш, манфаатларини таъмин-
лаш соҳасида юртимиз тарихида кузатилма-
ган улкан ишлар қилинди. Албатта, бу жадал 
демократик тараққиёт йўлини танлаган вата-
нимиз учун мутлақо табиий ҳолдир. Чунки 
илм-фан ва технологиялар жадал ривожла-
наётган, глобал дунёда рақобат ортиб бораёт-
ган бир шароитда мамлакатларнинг келажак 
тақдири ёшларнинг интеллектуал салоҳияти, 
истеъдодига боғлиқ бўлиб қолмоқда.

Президентимизнинг 2020 йил 29 декабр-
да Олий Мажлис ва халқимизга Муро-
жаатномасида ёшларга оид давлат сиёсати-
ни янги босқичга олиб чиқиш, ёшлар билан 
ишлаш борасидаги муаммоларга самарали 
ечимлар топиш юзасидан аниқ вазифалар 
белгилаб берилган эди. Ўтган вақт давомида 
амалга оширилган ишлар айни шу вазифалар 
ижросига қаратилган, десам адашмайман.

“Ёшлар баланси”
Юртимизда ёшларга оид давлат сиёса-

тини амалга ошириш механизмлари йил-
дан-йилга такомиллашиб, янги ва самарадор 
йўналишларда давом эттирилмоқда. Ҳамма 
ўғил-қизларимиз учун тенг имкониятлар 
яратиш мақсадида 2023 йилда “Ёшлар ба-
ланси” асосида ёшларимиз учта — “яхши”, 
“ўрта” ва “оғир” тоифаларга ажратиб олин-
ди. “Оғир” тоифадаги ишсиз, давлатнинг 
эътибори ва ғамхўрлигига муҳтож 400 
мингга яқин ёшга кенг кўламли ёрдамлар 
кўрсатилди. Хусусан, улар 133 нафар вазир 
ва ўринбосарига, 6622 нафар ҳоким, сектор 
ва ташкилот раҳбарига бириктирилди. Шу 
асосда раҳбарларнинг “оғир” тоифадаги ёш-
лар билан учрашувини ташкил қилиш график 
режаси ишлаб чиқилди.

Маҳаллаларда ёшлар билан ишлаш ма-
салаларини мувофиқлаштириш бўйича рес-
публика комиссияси томонидан 208 та туман 
(шаҳар), 832 та сектор, 9448 та маҳаллада 
ёшлар билан ишлаш ҳолати бирма-бир ўрга-
нилди. Амалий чоралар натижасида “оғир” 
тоифадаги 146 минг ёш “яшил” тоифага ўт-
казилди.

Жумладан, муаммоси аниқланган 185 
минг ёшнинг 181 мингта (98 фоиз) масала-
си ҳал этилди. Улардан 51 379 нафарининг 
бандлиги таъминланди, 30 847 нафарига 
моддий ёрдам берилди, 31 910 нафари тиб-
бий кўрикдан ўтказилиб, даволанди, 66 816 
нафарининг турли ижтимоий-иқтисодий 
масалалари ҳал этилди.

Ёшлар етакчиси ва бириктирилган масъ-
ул раҳбар кафиллиги асосида хулқ-атвори 

ижобий томонга ўзгарган, пробация назо-
ратида турувчи 6293 (45 фоиз) ҳамда про-
филактика назоратида турувчи 13 567 (61 
фоиз) ёш муддатидан олдин ҳисобдан чиқа-
рилди. Мунтазам дарс қолдирувчи 5552 (60 
фоиз) ёш таълимга, наркотик ва психотроп 
моддаларни истеъмол қилувчи 166 (20 фоиз) 
ёш соғлом турмуш тарзига қайтарилган бўл-
са, 5204 та (81 фоиз) нотинч оилада ижобий 
муҳит барқарорлаштирилди.

Хорижий миграциядан қайтган 18 148 
(29 фоиз) ёш иш билан таъминланди. Аж-
ралиш ёқасидаги 3791 та (51 фоиз) ёш оила 
яраштирилди. Ногиронлиги бўлган ёшларнинг  
25 709 нафари даволатилди, 2644 нафари 
ногиронлик реабилитация техник анжомлари 
билан, 13 395 нафари иш билан таъминланди.

Ёшлар етакчилари хонадонма-хонадон 
хатлов ўтказиб, хориждаги 268 минг ёш ба-
лансини шакллантирди ва улар билан доимий 
мулоқот ўрнатди. Меҳнат миграцияси орқали 
11 335 ёш юқори даромадли иш ўринларига 
жойлаштирилди. Хорижий меҳнат миграция-
сидан қайтган ёшлар бандлигини таъминлаш 
мақсадида 54 075 гектар, жумладан, боғзор 
(16485 га), токзор (6840,4 га), захира (3066 га) 
ва лалми (27 684,4 га) ер ўрганилиб, 1605,9 
гектари ажратиб берилди.

“Қўқон шаҳри тажрибаси” асосида жи-
ноят содир этишга мойил 50 506 ёш аниқла-
ниб, улар билан манзилли ишлаш бўйича “ҳара-
катлар режаси” амалга оширилди. Уларнинг 
3860 нафари “Жасорат мактаби” ҳарбий-
ўқув йиғинига, 2860 нафари “Ватанпарвар” 
тарбия оромгоҳига жалб этилди ҳамда уларда 
ватанга муҳаббат, садоқат туйғулари шакл-
лантирилди. Уюшмаган ёшларнинг 7605 нафа-
рига ҳарбий хизмат бадал пули тўлаб берилди 
ва улар маҳаллалардаги “Қалқон” жамоатчи-
лик гуруҳларига жалб қилинди.

Ёшларни ҳарбий-спорт ўйинлари орқали 
ватанпарварлик руҳида тарбиялаш мақса-
дида “Амир Темур издошлари” ҳарбий-
ватанпарварлик спартакиадаси ўтказилиб, 
танловлар доирасида жами 1,2 миллион ёш 
қамраб олинди. Ёшлар жиноятчилигига қар-
ши курашиш бўйича махсус ўқув модули иш-
лаб чиқилиб, ИИВ академиясида 180 нафар 
тренер тайёрланди. Улар томонидан “маҳал-
ла бешлиги”нинг 47 634 вакили каскад усу-
лида ўқитилди.

Бунинг натижасида 3286 та маҳалла-
да бирорта ишсиз ёш қолмагани, 2831 та 
маҳаллада ёшлар иштирокида умуман жи-
ноят содир этилмагани тизимдаги улкан 
жамоанинг меҳнати маҳсулидир.

“Ёшлар дафтари” — 
имкониятлар дафтари

Ижтимоий, иқтисодий, ҳуқуқий, психоло-
гик қўллаб-қувватлашга, билим ва касб ўр-
ганишга эҳтиёжи ва иштиёқи бўлган, ишсиз 
ёшларнинг муаммоларини аниқлаш, барта-
раф этиш ва назоратини юритиш бўйича иш-
лаб чиқилган маълумотлар базаси — “Ёшлар 

дафтари” орқали кўрсатиладиган ёрдам 
турлари сони 30 тага етди, мурожаатларни 
кўриб чиқиш муддати эса 30 кундан 5 кун-
гача қисқарди.

Ёшлар етакчилари тавсияси билан 338 
минг йигит-қизга 444 миллиард сўмлик 
ёрдам кўрсатилди. Хусусан, талабаларнинг 
шартнома пули тўланди, хорижий тиллар 
ва замонавий касбларга ўқитиш харажатла-
ри қоплаб берилди. Ишсиз ёшларга меҳнат 
қуроллари ажратилди. Бугунга келиб, кўр-
сатилган ёрдамлар натижасида ёшлар тад-
биркорлик, деҳқончилик ва бизнес билан 
шуғулланмоқда.

Ҳар бир маҳаллада “фуқаробай” тасдиқ-
ланган “Ёшлар бандлиги дастури” амалга 
оширилди. 2023 йилнинг ўзида ишсиз 236 120 
ёш, 189 085 мактаб битирувчисининг банд-
лиги таъминланди. Оилавий тадбиркорлик-
ни ривожлантириш дастурлари доирасида 

150 минг ёшга 3,2 триллион сўм имтиёзли 
кредит, 163 минг ёшга 67 минг гектар экин 
майдони ажратилди. 662 минг нафарига 
ўзини ўзи банд қилишига кўмаклашилди, 56 
минг нафари касб-ҳунарга ўқитилиб, банд-
лиги таъминланди.

“Беш ташаббус олимпиадаси”

2023 йилдан бошлаб “Беш ташаббус олим-
пиадаси”ни 4 та йўналишда, маҳалла, мактаб, 
профессионал таълим ва олий ўқув юртларида 
ўтказиш йўлга қўйилиб, жами 11,7 миллион, 
яъни 2022 йилдагига нисбатан 5,5 миллион кўп 
ёш қамраб олинди. Ғолиб ёшларнинг маҳалла-
ларида 623 та спорт майдончаси қуриб берил-

ди. Илк маротаба ташкил этилган “Касблар 
танлови” (ошпазлик, тикувчилик, ҳунарманд-
лик, қандолатчилик, эркаклар сартарошлиги 

йўналишлари бўйича) мусобақалари жуда кўп-
лаб ёшларни бирлаштирди.

Шунингдек, ногиронлиги бўлган, иж-
тимоий ҳимояга муҳтож ҳамда иқтидорли 
4500 дан ортиқ ёш иштирокида Самарқанд, 
Бухоро, Хоразм, Шаҳрисабз каби тарихий ва 
диққатга сазовор шаҳарларга “Инклюзив 
Ўзбекистон” шиори остида бепул саёҳат-
лар ташкил этиш учун 2,3 миллиард сўм 
ажратилди. Бугунга қадар 17 маротаба саё-
ҳат уюштирилиб, ногиронлиги бўлган жами 
3500 дан ортиқ ёш жалб этилди.

Шунингдек, 30 июнь — Ёшлар куни му-
носабати билан ташкил этилган ёшлар ойли-
гида 5 миллион нафардан ортиқ ёш қамраб 
олинди.

Давлатимиз раҳбарининг 2022 йил 30 
июнь — Ёшлар куни муносабати билан ўт-
казилган учрашувдаги топшириқлари ҳам-
да бошқа меъёрий-ҳуқуқий ҳужжатларга 

 мувофиқ, “Беш ташаббус олимпиадаси” ҳар 
йили икки мавсумда спорт, маданият ва санъ-
ат, китобхонлик, касб-ҳунар йўналишлари 
бўйича кенг қамровда ўтказиб келинмоқда. 
Жумладан, Президентимизнинг 2022 йил 11 
апрелдаги “Маҳаллаларда ёшларни оммавий 
спортга жалб қилишни янги босқичга олиб 
чиқиш чора-тадбирлари тўғрисида”ги қарори 
ҳамда Вазирлар Маҳкамасининг 2024 йил 16 
февралдаги “Ёшларнинг бўш вақтини маз-
мунли ташкил этиш, иқтидор ва қобилиятла-
рини янада қўллаб-қувватлашга қаратилган 
“Беш ташаббус олимпиадаси”нинг 2024 йил-
ги мавсумини юқори савияда ташкил этиш 
ва ўтказиш” тўғрисидаги 28-баёни ижросини 
таъминлаш юзасидан жорий йилги мусоба-
қаларни ўтказиш календарь-режаси ишлаб 

чиқилиб, тарғибот қилинди, мусобақаларда 
қатнашиш учун талабгор ёшлар рўйхатга 
олинди. 

Йилнинг энг йирик 
лойиҳалари

Иқтидорли ёшларни қўллаб-қувватлаш 
мақсадида Тошкентдаги Ёшлар ижод саро-
йида креатив парк фойдаланишга топ-
ширилди. Саройнинг биринчи қаватида 150 
ўринли “Ижод” китоб дўкони очилди. 

Олий таълим муассасаларида таҳ-
сил олаётган 97 мингдан ортиқ ёш учун  
239 та талабалар турар жойида ёшларга 
оид давлат сиёсатини тарғиб қилувчи мах-
сус стенд, китобхонликни ривожлантириш 
учун 50 номдаги 23,9 мингта бадиий ада-
биёт ҳамда QR-кодли китоблар стендидан 
иборат “Китоб карвони” лойиҳаси ташкил 
этилди. Хорижий тилларни ўргатишга қа-
ратилган “Ибрат фарзандлари” лойиҳаси 
доирасида 22 та тил бўйича 1800 дан ортиқ 

видеодарс яратилиб, 2 миллион ёш қамраб 
олинди.

Президентимизнинг 2022 йил 20 январ-
даги қарори ижросини таъминлаш мақса-
дида “Заковат” интеллектуал клуби учун 
алоҳида бино ҳамда Интеллектуал ўйинлар 
шаҳарчаси барпо этилди. Республика миқё-
сида “Заковат” интеллектуал ўйини, кубик-
рубик, ментал арифметика, мнемоника каби 
ўйинлар ташкил этилиб, аҳоли ўртасида 
 оммавий-маърифий ҳаракатга айлантирилди. 
“Заковат” ва бошқа интеллектуал ўйинларга 
2 миллион ёш жалб этилиб, “Қарши шаҳ-
ри — 2024 йилда интеллектуал ҳудуд” деб 
эълон қилинди.

Википедия интернет тармоғида ўзбек ти-
лида яратилган мақолалар сони 239 минг-
тага етказилиб, Марказий Осиёда биринчи, 
дунёда 45-ўринга кўтарилди. Чет тилларни 
ўрганиш бўйича 18 та халқаро имтиҳон ти-
зимида 70 фоиздан юқори натижа кўрсатган 
12 359 ёшга 21,7 миллиард сўмлик имтиҳон 
харажатлари қоплаб берилди. Ёшларнинг ин-
теллектуал салоҳиятини шакллантириш мақ-
садида “Зукко китобхон”, “Билим учун 100 
миллион” лойиҳалари амалга оширилди.

Аждодлар меросини ўрганиш мақсади-
да “Уйғониш” рукни остида илк Уйғониш 
даври алломалари ва уларнинг илмий мероси 
хусусида сўз юритувчи 7 та китобдан ибо-
рат тўплам чоп этилди. Китоблар матни илк 
Уйғониш даври олимлари ҳаёти, фаолияти 
ва ижоди билан боғлиқ илмий манбалар асо-
сида бир неча олий ўқув юртларининг етук 
олимлари томонидан шакллантирилди ҳамда 
нашрга тайёрланди.

Айни пайтда Президентимизнинг 2023 йил 
28 ноябрдаги “Ёшлар учун минг китоб” ло-
йиҳасини амалга ошириш чора-тадбирлари 
тўғрисида”ги қарорига мувофиқ, энг сара ил-
мий-оммабоп ва бадиий адабиётларни хорижий 
тиллардан ўзбек тилига таржима қилиш ва чоп 
этиш бўйича “1000 китоб” лойиҳаси устида 
амалий ишлар бошланди. Жумладан, дастлаб-
ки 10 та китоб бўйича муаллифлик ҳуқуқини 
олиш юзасидан шартномалар имзоланди.

Ёшлар етакчилари фаолияти 
қўллаб-қувватланмоқда

Республикамиздаги 9448 та маҳаллада-
ги ёшлар етакчилари фаолиятини мунтазам 
қўллаб-қувватлаш, услубий-методик ёрдам 
кўрсатиш доимий равишда эътибор марка-
зида турибди. 2023 йил май ойида Тошкент 
вилояти Бўстонлиқ туманидаги ёшлар ором-
гоҳида “Ёшлар билан индивидуал ишлаш 
тизими” бўйича республика ўқув семинари 
ташкил этилиб, “Ёшлар билан индивидуал 
ишлашни ташкил этиш бўйича” услубий 
қўлланма ишлаб чиқилди ва барча ёшлар 
етакчиларига тарқатилди. Бундан ташқари:

— ёшлар етакчилари учун “7+2” энг му-
ҳим вазифаларни ўз ичига олган 2 та видео-
дарслик ишлаб чиқилди;

— ёшлар етакчиларининг фаолиятига оид 
барча статистик маълумотларни ўз ичига ол-
ган “Ён дафтарча” ишлаб чиқилиб, етакчи-
ларга тарқатилди;

— ёшлар етакчиларининг фаолияти йў-
налишларини белгилайдиган ҳафталик иш 
режа ва унинг ҳисоботини олиш тизими йўл-
га қўйилди;

— фаол ишлаётган етакчиларнинг 4 нафа-
ри Туркия ва 7 нафари Россияга стажировка-
га юборилди;

— олий таълим муассасаларининг сиртқи 
бўлимига ўқишга қабул қилинган, 474 нафар 
ёшлар етакчисининг 2-семестр контракти 

учун 3 миллиард 159 
минг сўм тўлаб берилди;

— “Йилнинг энг намунали 
 маҳалла етакчиси” республика танлови 
ўтказилди.

Ўтган йил декабрь ойида — “Ёшлар фо-
руми” доирасида ёшлар ва раҳбарлар ўрта-
сидаги мулоқотни мустаҳкамлаш мақсадида 
барча вазирлик ва идораларда юз минглаб 
ёшлар билан учрашувлар ташкил этилиб, 
кўплаб муаммоларга ечим топилди.

2024 йил мамлакатимизда “Ёшлар ва 
бизнесни қўллаб-қувватлаш йили” деб 
 эълон қилинганини ҳисобга олсак, бу йил 
ёшлар манфаатларини таъминлашга янада 
кенг кўламли ёндашилади.

Шубҳасиз, ёшлар — давлат ва жамиятнинг 
ҳал қилувчи кучи. Бизнес ва тадбиркорлик 
эса замонавий иқтисодиётимизнинг асосини 
ташкил қилади. Жорий йилнинг ана шундай 
номланиши ёшларни замонавий касб-ҳунар-
ларга ўргатиш, уларда тадбиркорлик кўник-
маларини шакллантириш, ташаббусларини 
рўёбга чиқариш, бандлигини таъминлашга 
устувор аҳамият қаратилишидан далолатдир.

Жумладан, бу йил юртимизда 5 мил-
лион аҳоли бандлигини таъминлаш бўйича 
алоҳида дастур қабул қилинди. Давлатимиз 
раҳбари қатъий таъкидлаганидек, “камба-
ғалликни кескин камайтириш учун одам-
ларимизга доимий даромад келтирадиган 
иш ўринларини яратиш зарур”.

2024 йилда йигит-қизларни ҳар томонла-
ма қўллаб-қувватлайдиган, ҳаётда муносиб 
ўрин топиши учун кўмак берадиган яхлит 
ва узлуксиз тизим яратилади. Бизнес ва тад-
биркорлик қилиш истагидаги фуқароларга, 
айниқса, тадбиркор ёшларга янада кенг им-
коният ва имтиёзлар тақдим этилади.

Юқорида таъкидлаганимиз — “Ўзбекис-
тон — 2030” стратегиясида ҳам ёшларнинг 
ижтимоий ҳимоясини кучайтириш ва ишсиз-
лик даражасини камайтириш устувор вази-
фа сифатида белгиланган. 400 минг ёшнинг 
бандлигини таъминлаш ва муаммоларини 
ҳал этишга эришиш, ёшларнинг ишсизлик 
даражасини 14 фоиздан 11 фоизга тушириш 
мақсад қилинган. Бу борадаги вазифалар 
“Ёшлар ва бизнесни қўллаб-қувватлаш 
йили”да изчил амалга оширилади.

Шунингдек, ёшлар орасида катта қизиқиш 
билан кутиб олинган “Ибрат фарзандлари” 
лойиҳаси орқали чет тилларни ўрганаётган 
ёшларни 1 миллион нафарга, китобсевар-
ларнинг “Мутолаа” дастури орқали ёш ки-
тобхонларни 1,5 миллион нафарга етказиш 
чоралари кўрилади. Бунинг учун ҳудудлар-
да қўшимча инфратузилма барпо этилиб, 
ёшларнинг бўш вақтини мазмунли ташкил 
этиш, иқтидор ва истеъдодини рўёбга чиқа-
риш учун янада кенг шароитлар яратилади.

Бизнесни қўллаб-қувватлаш бўйича ҳам 
кенг кўламли ишлар режалаштирилган. Бу 
ишларнинг дебочаси ўлароқ, тадбиркорликни 
бошламоқчи бўлган қизларни ўқитиш учун 
махсус грант эълон қилинди. Бунда икки ой 
давомида 50 нафар қиз илк босқичдан бизнес 
бошлашнинг амалий усулларини 10 нафар 
тажрибали экспертдан бепул ўрганади. Лойи-
ҳанинг биринчи босқичида 18-30 ёш оралиғида 
бўлган, Тошкент шаҳрида яшайдиган ёки яшаш 
имконига эга номзодлар кўриб чиқилади.

Юқоридагилардан кўриниб турибдики, бу 
йил юртимиздаги 19 миллиондан ортиқ ёш 
учун улкан имкониятлар йили бўлади. Бизнес 
ва тадбиркорлик учун кенг шароит яратиш, 
илм-фан, инновация, ахборот технологиялари 
соҳаларини ривожлантиришга катта эътибор 
қаратилади. Ёшларнинг илғор ғоя ва ташаббус-
лари, интилишлари янада рағбатлантирилади.

Шу боис, Ёшлар ишлари агентлиги-
нинг маҳалладан республикагача бўлган 
вертикал тизимидаги барча раҳбар ва 
масъул ходимлари, ёшлар етакчилари 
“Ўзбекистон — 2030” стратегиясини “Ёш-
лар ва бизнесни қўллаб-қувватлаш йи-
ли”да амалга оширишга оид давлат дас-
турида белгиланган ҳар бир топшириқ ва 
вазифаларнинг ижросини юқори савияда 
таъминлаш учун тўла сафарбар қилинди.

Бу борада 2023 йил 21 ноябрь куни ижро 
интизоми масалалари бўйича ўтказилган 
видеоселектор йиғилишида Президентимиз 
томонидан белгилаб берилган қуйидаги та-
лаблар топшириқлар ижроси бўйича якуний 
натижадорликка эришишнинг мустаҳкам 
пойдевори ҳисобланади:

— биринчиси — тизим яратиш;
— иккинчиси — тартиб ўрнатиш;
— учинчиси — темир интизомни таъ-

минлаш;
— тўртинчиси — раҳбарлар ва бошқа-

рув тизими ходимларининг дунёқарашини 
кескин ўзгартириш.

ЁШЛАР — ЯНГИ ЎЗБЕКИСТОН 
БУНЁДКОРЛАРИ

Алишер САЪДУЛЛАЕВ,
Ёшлар ишлари агентлиги 
директори

Бошланиши 1-бетда

Ёшларга оид давлат сиёсати – амалда

2023 йилдан бошлаб “Беш ташаббус олимпиадаси”ни  
4 та йўналишда, маҳалла, мактаб, профессионал таълим ва 
олий ўқув юртларида ўтказиш йўлга қўйилиб, жами  
11,7 миллион, яъни 2022 йилдагига нисбатан  
5,5 миллион кўп ёш қамраб олинди. Ғолиб ёшларнинг 
маҳаллаларида 623 та спорт майдончаси қуриб берилди.

ЖАРАЁН4 Яширин иқтисодиётнинг ҳеч кимга ва ҳеч бир 
соҳага фойдаси йўқ. Аксинча, унинг кўламини қисқартириш катта 

ижтимоий-иқтисодий аҳамиятга эга. 

2024 йил 27 февраль, 41-сон www.yuz.uz yuz.uznews yuz.uz_news yuzyuz_official

Долзарб мавзу

Мулоҳаза         

Аслида, тадбиркорликдан озгина хабар-
дор киши учун зовур-коллекторлар ичи ва 
қирғоғида ўсадиган қамишлар тенгсиз бой-
лик. Чунки Амударё бўйларидаги қуриган 
қамишлар  ўриб олиниб,  улардан “Сурхон 
саноат компанияси” акциядорлик жамияти-
нинг Термиз шаҳри ҳамда Музработ тумани-
да фаолият кўрсатаётган корхоналари цехла-
рида турли ўлчамдаги деворбоп, шифтбоп, 
полбоп “ДВП” маҳсулотлари тайёрланяпти. 
Ушбу корхона ишбилармонлари қуриган қа-
мишларни ўриш, ташиб келтириш учун қанча 
техника, ишчи кучи жалб этмоқда. Зовур-кол-
лекторлар ичи ҳамда қирғоқларида ўсадиган 
қамишлар қуригач, ўриб олиниб, ўша кор-
хоналарга топширилса, ҳам халқ хўжалиги 
фойда кўради, ҳам мелиораторлар даромади 
ортади.

Аму-Сурхон ИТҲБ ҳузуридаги мелиора-
тив экспедиция мутахассислари томонидан 
тақдим этилган маълумотларга қараганда, ви-
лоятнинг Ангор, Бандихон, Қизириқ, Музра-
бот, Термиз, Шеробод туманлари ҳудудида ер 
ости сизот сувларини чиқариб кетувчи жами 
1112 километр узунликда хўжаликлараро, 
5620 километр узунликда ички коллекторлар, 
деҳқончасига айтганда, зовурлар мавжуд. 

Шу ўринда, зовурлар ичи ва қирғоғида 
қамиш нега тез ўсади, деган савол пайдо бў-

Чиндан ҳам яширин иқтисодиёт тарақ-
қиётга улкан ғов. Уни чеклаш эса ривожла-
нишга рағбат. Шу боис, юртимизда яширин 
иқтисодиёт ҳажмини пасайтириш, тадбир-
корлик учун қулай муҳит ва тенг рақобат яра-
тиш, солиқ қонунчилиги талабларига риоя 
қилиш тартиб-таомилларини рақамлашти-
риш кабиларга катта эътибор қаратилаётгани 
бежиз эмас.   

Ўзбекистонда яширин иқтисодиёт кўла-
мини қисқартириш доимо долзарб масалалар 
қаторида бўлиб келган. Яширин иқтисодиёт 
ўз табиатига  кўра, расмий статистикаларда 
кўрсатилмайдиган ва давлат назоратидан чет-
да қоладиган иқтисодий фаолиятлар йиғин-
дисидир. Ушбу иқтисодиёт кўлами нафақат 
солиқ базаси қисқаришига, балки ижтимоий 
адолатсизлик ва иқтисодий ноаниқликнинг 
ортишига ҳам олиб келади.

Макроиқтисодий ва ҳудудий тадқиқотлар 
институти ижтимоий, иқтисодий ва бошқа 
йўналишларда ўрганишлар, тадқиқотлар 
олиб боради. Жамоамизнинг галдаги ўрга-
ниши яширин иқтисодиётга бағишланди. 
Бунда  Гутманнинг монетар усулига таянил-
ди. Бу усул яширин иқтисодиётни баҳолаш-
да нақд пул талабига ёндашади. Нақд пул 
усуллари Каган, Гутман ва Танзи томонидан 
ишлаб чиқилган. Ушбу алоҳида ёндашув иқ-
тисодчилар орасида бир неча кўрсаткичли 
турли сабаблар ёки электр энергияси истеъ-
моли каби бошқа усуллар билан биргаликда 
таҳлил қилинади. Ўтган йиллар давомида бу 
ёндашув, асосан, ривожланган мамлакатлар-
да норасмий иқтисодиётни баҳолашда кенг 
қўлланилган. 

Таҳлилларга кўра, 2005-2022 йилларда 
Ўзбекистонда яширин иқтисодиёт ҳажми 31 
фоиздан 53 фоизгача етган. 2017 йилда кенг 

БЮДЖЕТГА ТУШМАГАН 
МАБЛАFЛАР

Бунга нималар қилиш мумкин эди? 
Президентимиз жорий йил 16 январь куни 2024 йилда 
макроиқтисодий барқарорлик ва иқтисодий ривожланишни 
таъминлаш бўйича устувор вазифалар муҳокамаси юзасидан 
ўтказган видеоселектор йиғилишида яширин иқтисодиёт масаласига 
эътибор қаратиб, бугунги куннинг энг долзарб муаммоларидан 
бири эканини алоҳида таъкидлаганди. Хизматлар, қурилиш, саноат 
соҳаларида катта миқдордаги айланма “соя”да қолаётгани, яширин 
иқтисодиёт адолатли рақобатга, ҳалол тадбиркорлар фаолиятига 
тўсиқ бўлаётгани, шунинг учун бу борада қўшимча чоралар кўриш 
зарурлигини қайд этганди. 

кўламли ислоҳотлар доирасида пул-кредит ва 
валюта сиёсатининг эркинлаштирилиши на-
тижасида нақд пул ҳамда валюта олди-сотди-
си билан боғлиқ муаммолар бартараф этилди. 
Бу, ўз навбатида, иқтисодиётда нақд пул ҳаж-
ми ортишига таъсир қилиб, яширин иқтисо-
диёт кўлами расмий иқтисодиётга нисбатан 
салкам 59 фоизгача кўпайишига олиб келди. 
Лекин кейинги йилларда муомаладаги банк 

пластик карталари, терминаллар, банкомат 
ва инфокиосклар сони сезиларли даражада 
кўпайиши билан нақд пулсиз ҳисоб-китоблар 
оммалашиши, шунингдек, солиқ ислоҳотлари 
яширин иқтисодиёт ҳажмининг 2018 йилдаги 

55 фоиздан 2021 йилда 42 фоизгача камайи-
шига хизмат қилди.

Нақд пул ва долларлашув даражаси 
ҳам яширин иқтисодиётга таъсирини кўр-
сатди. Яъни 2022 йилда Ўзбекистонга пул 

ўтказмаларининг кескин ошиб кетиши иқ-
тисодиётда нақд пул массаси кўпайишига 
олиб келди. Муомаладаги нақд пул мас-
сасининг ўртача миқдори 2021 йилдагига 
нисбатан 43,5 фоиз ошиши натижасида 
яширин иқтисодиёт ҳажми 53 фоизгача 
кўпайди. 

Иқтисодиётда долларлашув даражаси 
юқорилиги сақланиб қолаётган шароитда 
миллий валюта билан биргаликда нақд чет 
эл валюталаридан (АҚШ доллари ва евро) 
ҳам алмашув воситаси сифатида фойдала-
нилиши яширин иқтисодиёт кўламининг 
ЯИМга нисбатан 50 фоиз атрофида сақла-
ниб қолишига сабаб бўлмоқда. Тижорат 
банклари томонидан жисмоний шахслардан 
сотиб олинган чет эл валютаси ҳажми йил-
дан-йилга ортиб бораётган бўлса-да, хал-
қаро пул ўтказмалари орқали келиб тушган 
валюталарнинг катта қисми аҳоли қўлида 
сақланиб қолмоқда.

2021 йилда пул ўтказмалари ҳажми 8,1 
миллиард  АҚШ долларига етган бўлса, аҳо-
лидан сотиб олинган валюта ҳажми 7,1 мил-
лиард долларни ва аҳолига сотилган валюта 
миқдори 4,6 миллиард долларни ташкил 
этган (аҳоли қўлида қолган миқдор — 5,6 
миллиард доллар). Ушбу кўрсаткичлар 2022 
йилда мос равишда 16,9 миллиард доллар, 

11,9 миллиард доллар ва 8,9 миллиард доллар 
(аҳоли қўлида қолган миқдор 14 миллиард 
доллар) бўлган. 

Булардан кўринадики, иқтисодиёт-
даги нақд чет эл валютаси миқдори 
йилдан-йилга ортяпти. Яширин иқтисо-
диётда уй-жой олди-сотди амалиётлари, 
автомобиль, маиший ва электрон техника 
савдоларининг катта қисми, ҳатто айрим 
озиқ-овқат маҳсулотларининг улгуржи 
савдоси чет эл валютасида амалга оши-
рилади. 

Юқорида қайд этганимиздек, яширин 
иқтисодиётнинг ҳеч кимга ва ҳеч бир 
соҳага фойдаси йўқ. Аксинча, унинг кў-
ламини қисқартириш катта ижтимоий-
иқтисодий аҳамиятга эга. Буни қуйидаги 
рақамлар ҳам тасдиқлайди: яширин иқ-
тисодиётдан давлат бюджетига тушмаган 
маблағлар (солиқ юки ЯИМга нисбатан 
18 фоиз ҳисобланганда) 2019 йилда 51 
триллион сўмни, 2020 йилда 57 триллион 
сўмни, 2021 йилда 58 триллион сўмни, 
2022 йилда эса 85 триллион  сўмни таш-
кил этган.  

Энди эътибор қилинг, ушбу маблағга ни-
малар қилиш мумкин, шуни бир йил мисо-
лида таҳлил қилиб кўрамиз. Биргина 2022 
йилда яширин иқтисодиёт туфайли давлат 
бюджетига тушмай қолган 85 триллион сўм 
ижтимоий соҳани ривожлантиришга йўнал-
тирилганда: 

— мактабларда қўшимча 2,1 миллион 
ўқувчи ўрни яратиш;

— шифохоналарда қўшимча 10 мингта 
ётоқ ўрни ташкил қилиш;

— 50 та тез ёрдам автомобилини сотиб 
олиш;

— бир йил давомида 293 минг шифокор-
нинг ойлик маошини тўлаб бериш имконияти 
яратилган бўларди.

Айни пайтда юртимизда кузатилаётган 
юқори туғилиш кўрсаткичи яқин келажак-
да ижтимоий соҳа объектларига эҳтиёж ор-
тишидан далолат беради. Бу мактабларда 
қўшимча ўқувчи ўринларини ва шифохона-
ларда ётоқ ўринларини ташкил этишни та-
лаб қилади. Кутилаётган прогнозларга кўра, 
2030 йилгача ҳар йили шифохоналардаги 
ётоқ ўрнини 3700 тага ошириш зарурати 
юзага келмоқда.

Яширин иқтисодиётнинг салбий таъсири-
ни камайтиришда бюджетлаштириш жараён-
ларида шаффофлик, бевосита иштирок этиш 
ҳамда ижтимоий масъулиятнинг ҳам ўрни 
бўлакча. Солиқлар нимага сарфланишини 
доимий эслатиб бориш аҳоли орасида солиқ 
тўлаш маданиятини оммалаштириш ҳамда 
ижтимоий масъулиятни оширишга ҳисса қў-
шади. Бюджет харажатлари, солиқ тўловлари 
бўйича самарали мулоқот давлат ва ташки-
лий жараёнларда шаффофлик, ҳисобдорлик 
ҳамда жамоатчилик ишончини ошириш учун 
жуда муҳимдир. Фуқароларни бюджетни 
тақсимлаш бўйича қарорлар қабул қилишга 
тортувчи “Ташаббусли бюджет” жараёнини 
самарали усуллардан бири сифатида баҳола-
сак бўлади. 

Бугун Ўзбекистон глобал иқтисодиётнинг 
бир қисми. Мамлакатимиздаги ислоҳотлар-
дан кўзланган мақсад дунё иқтисодиётида 
муносиб ўрин эгаллашдир. Бунда яширин 
иқтисодиётнинг олдини олиш муҳим ўрин 
тутади.

Достонбек ЖАЛИЛОВ,
Макроиқтисодий ва ҳудудий 

тадқиқотлар институти
етакчи илмий ходими,

Муҳаббат АҲМЕДОВА,
лойиҳа раҳбари

Яширин иқтисодиётдан давлат бюджетига тушмаган маблағлар, (триллион сўмда)
(солиқ юки ЯИМга нисбатан 18 фоиз ҳисобланганда)

Йиллар

Яширин 
иқтисодиёт 
ҳажми (пул 

айланиш 
тезлиги бўйича)

Бюджетга 
тушиши мумкин 
бўлган солиқлар

Яширин 
иқтисодиёт 

ҳажми (нақд 
пул-депозит 

бўйича)

Бюджетга 
тушиши мумкин 
бўлган солиқлар

Бюджет дефицити

2019 277,6 51 266,3 48,9 13,5

2020 307,2 57,3 263,6 49,2 17

2021 311,7 58,4 225,1 42,2 40,7

2022 472,5 85 373,5 67,2 35,3

лади. Ҳар йили  коллекторлар навбати билан 
экскаваторлар ёрдамида тозаланса-да, бари-
бир ёввойи ўтларни, хусусан,  қамишни таг-
томири билан йўқотиш қийин. 

Биласиз, зовурларга ғалла, пахта ва бошқа 
қишлоқ хўжалик экинлари етиштириладиган 
далалардан сизот сувлари тушади. Бу экин-
ларни суғориш жараёнида сувнинг бир қис-
мини ўсимликлар ўзлаштирса, бир қисми ер 
остига сингади, ортиқчаси зовурлар орқали 
дарёларга оқиб тушади. 

Ғалла, пахта ва бошқа экинлар парвари-
ши жараёнида ерга маҳаллий ҳамда минерал 
ўғитлар солиниши ҳаммага аён. Истаймизми-
йўқми, ер ва ўсимликлар ўғитларни тўлиқ 
“ҳазм” қилолмайди, яъни ўзлаштиролмай-
ди. Натижада ўғитларнинг бир қисми сизот 
сувлари билан зовурга тушади. Шубҳасиз, 
минераллашган обиҳаёт зовурлардаги қа-
мишларнинг тез ўсиши ва ривожланишини 
таъминлайди. 

Шу боис, воҳанинг юқорида номла-
ри келтирилган туманлари ҳудудидаги 
зовурларда қамиш ва бошқа ўт-ўланлар 
тез ўсиб, бўйи бир метрдан уч метргача 
етади. Ёз ва куз ойларида бу қамишларни 
ўриш ёки ёқиб юбориш имкони йўқ. Са-
баби,  зовурларда сизот сувлари оқиб ту-
ради, боз устига, қамишу ғумай ям-яшил 

бўлгани туфайли ўт қўйсангиз ҳам ёниб 
кетмайди.

Айни кузнинг охири ва қишнинг бошида 
қуриган қамишу ғумай хунук манзара касб 
этиб, туманлар мелиоратив участкалари хо-
димларига катта ташвиш туғдиради. Катта 
йўллар четидаги зовурлар ичида сарғайиб 
турган қамишларга кўзи тушган одам борки, 
мелиораторларга: “Зовурларингни тозалаб 
қўйсаларинг бўлмайдими?” дея дашном бе-
ради. 

Туманлардаги мелиоратив участкаларда 
атиги уч-тўрт нафар мутахассис ишлашини 
инобатга олсак, уларнинг қуриган қамиш-
ларни йўқотишдан бошқа ташвиши ҳам 
етарли. Боз устига бир туман ҳудудида ка-
мида 600-700 километр узунликда каттаю 
кичик зовур бор. Шунча жойдаги қамишу 
ғумайни уч нафар мутахассис ҳеч қачон йў-
қота олмайди. Оқибатда нима бўляпти? Ме-
лиоратив участка ходимлари каттаю кичик 
раҳбарларнинг дашномларидан қутулиш 
учун қуриб қолган қамишу ғумайларни ёқиб 
юборяпти. Бу “қилғилиқ”лари учун дашном 
устига дашном эшитмоқда. Туман ҳокимли-
ги мутахассислари: “Нега ўт қўйдинг?” деб 
дўқ қилса, туман экология, табиатни муҳо-
фаза қилиш ва иқлим ўзгаришлари бўлими 
ходимлари: “Мусаффо ҳавони ифлослантир-
япсанлар, бу учун жарима қўллаймиз”, деб 
иддао қилади.

Хуллас, мелиоратив участка ходимлари 
зовурлардаги қамишу хасларни ёқишни ҳам, 
ёқмасликни ҳам билмай аросатда. Ёқмаса, 
баҳору ёзда зовурларда сизот сувлари юриши 
қийинлашади, ёқса, гап-сўз кўп, жарима қўл-
лайман, дейишади.

 — Зовурларда эрта баҳор ва ёзда гуркираб 
ўсадиган, кеч кузга бориб, сарғайиб қуриб қо-
ладиган қамишу ғумайни қўл меҳнати билан 
йўқ қилиш кўп вақт талаб этадиган юмуш, 
— дейди Ангор тумани мелиоратив участка-
си бошлиғи Бозор Маматқулов. — Уч нафар 
ходим билан 120 километр узунликдаги хў-
жаликлараро ва 600 километр узунликдаги 
ички зовурларни қамишу ўт-ўланлардан тоза-
лаш мушкул. Ноилож ўт қўйишга мажбурмиз. 
Ёқмаслик ёки ўриб олишнинг бир йўли бор, 
у ҳам бўлса, махсус техника керак. Техника 
бўлса, қуриган қамишу ғумайни ўриб, зовур-
нинг четига чиқариб, қайта ишлаш корхона-
сига топширилади. Натижада ўша корхонага 
ҳам, мелиоратив участканинг ривожлантириш 
жамғармасига ҳам маблағ тушади.

— Бундан йигирма беш-ўттиз йил му-
қаддам сув хўжалиги ташкилотларининг 
техника сақлаш паркларида ўнга яқин мах-
сус техника бор эди. Бу техникалар зовур 
ёки каналнинг ҳимоя зонасидаги йўлакдан 
юрар, ўргич асбоблари зовур ва каналнинг 
ичи ҳамда қирғоғида ўсган қамишу ўт-ўлан-
ларни ўриб кетаверарди. Ўрилган массани 
ишчилар зовур ва канал ичидан ташқарига 
чиқарарди, — дейди Аму-Сурхон ирригация 
тизимлари ҳавза бошқармаси автотранспорт 
ва механизмлардан фойдаланиш бўлими 
бошлиғи Ашурмуҳаммад Маматқулов. — 
Ҳозир ўша техникалар йўқ.

Ангор тумани мелиоратив участкаси бош-
лиғи Бозор Маматқуловнинг куйинчаклик 
билан билдирган фикрига шуни қўшимча 

қилмоқчимизки, зовурларни қамишу ҳар хил 
ўтлардан тозалаш фақат Сурхондарё вилоя-
тининг Ангор, Бандихон, Музработ, Термиз, 
Қизириқ, Шеробод туманларинигина эмас, 
балки Сирдарё, Жиззах, Қашқадарё вилоят-
лари соҳа ходимларини ҳам ўйлантираётган 
муаммодир.

Президентимизнинг жорий йил 5 январда-
ги “Қуйи бўғинда сув ресурсларини бошқа-
риш тизимини такомиллаштириш ҳамда сув 
ресурсларидан фойдаланиш самарадорлигини 
ошириш чора-тадбирлари тўғрисида”ги қаро-
рига асосан (манбага кўра, ҳозир ушбу ҳуж-
жатга ўзгартириш киритилмоқда), Вазирлар 
Маҳкамасининг  “Сув етказиб бериш хизма-
ти” давлат муассасалари фаолиятини ташкил 
этиш чора-тадбирлари тўғрисида”ги  қарори 
қабул қилинди. Мазкур ҳужжатда туманлар 
ирригация бўлимлари ва улар ҳузуридаги сув 
хўжалиги махсус хизмати шўъбалари негизи-
да янгидан ташкил қилинаётган “Сув етказиб 
бериш хизмати” давлат муассасалари моддий-
техник базасини мустаҳкамлаш белгиланган. 
Хусусан, махсус техникалар харид қилиш 
учун 150 миллиард сўм ажратилади. Туман-
лар мелиоратив участкалари Сув хўжалиги 
вазирлиги таркибига кирувчи корхоналар ҳи-
собланади. Шундай экан, туманлар мелиора-
тив участкаларини зовур ва коллекторларни 
қамишу ҳар хил ўт-ўланлардан тозалашда 
фойдаланиладиган махсус техникалар билан 
таъминлаш чораларини излаш ҳаётий зару-
ратдир. 

Замон ўзгаряпти, қишлоқ ва сув хўжалиги 
соҳасида чуқур ислоҳотлар амалга ошири-
лаётир, кундан-кунга замонавий техника-
лар ишлаб чиқарилмоқда.  Шунга қарамай, 
вилоят мелиоратив экспедиция балансида  
лоақал битта бўлса ҳам махсус техника йўқ, 
аммо зовур-коллекторлар ҳар мавсум қуриган 
қамишу ғумайлардан тозаланиши шарт. На-
тижада соҳа мутахассислари  қамишларга  ўт 
қўйиб, ҳам табиатга, ҳам иқтисодиётга зиён 
етказяпти. 

Усмонали НОРМАТОВ,
 журналист

Яширин иқтисодиёт ўз табиатига кўра, расмий 
статистикаларда кўрсатилмайдиган ва давлат назоратидан 
четда қоладиган иқтисодий фаолиятлар йиғиндисидир. Ушбу 
иқтисодиёт кўлами нафақат солиқ базаси қисқаришига, 
балки ижтимоий адолатсизлик ва иқтисодий ноаниқликнинг 
ортишига ҳам олиб келади.

Кейинги йилларда Аму-Сурхон ирригация 
тизимлари ҳавза бошқармаси ҳузуридаги 
мелиоратив экспедициянинг туманлардаги 
мелиорация участкалари ходимлари зовурлардаги 
қуриган қамиш, ғумай, юлғунларни ёқиб 
юбормоқда. Бу иш, аввало, атроф-муҳитга зиён 
етказяпти, мусаффо ҳавони ифлослантириб, 
инсонлар саломатлигига салбий таъсир кўрсатаётир.

Ё¯ИБ ЮБОРИЛАЁТГАН БОЙЛИК 

5Иқтисодиётнинг ишлаб чиқариш тармоқларидаги универсал алгоритмни таълим 
тизимига татбиқ этиш мумкинлиги педагогик таълимни кластер ривожланиш 

моделига ўтказиш ғояси назарий жиҳатдан тўғрилигини тасдиқлайди.
КЎЗГУ

2024 йил 27 февраль, 41-сон

Чирчиқ давлат педагогика университе-
тининг асосий стратегик илмий тадқиқот 
йўналишига айланган “Педагогик таълим 
инновацион кластери модели” узлуксиз таъ-
лимни ривожлантиришда ҳамкорлик меха-
низмларини такомиллаштириш билан боғлиқ 
янгилик сифатида ушбу жараённи бошдан 
кечирмоқда. Шу муносабат билан Чирчиқ 
давлат педагогика университети ректори, Ўз-
бекистон Республикаси фан арбоби, профес-
сор  Ғофуржон МУҲАМЕДОВ билан педаго-
гик таълим кластери, унинг мазмун-моҳияти, 
илмий-назарий асослари ва амалга ошириш 
механизмлари борасида суҳбатлашдик.  

— Бугунги кунда мамлакатимизда 
йўлга қўйилган узлуксиз таълим тизими 
унинг бўғинлари ўртасида интеграцион 
жараёнларни ҳам мазмунан, ҳам шаклан 
таъминлашни талаб қилади. Бу борада шу 
пайтгача тизимда муайян ишлар амалга 
оширилган, албатта. Аммо таълим ижти-
моий жараён сифатида ҳар доим жамият 
талабларига мувофиқ ўзгаришларни, ян-
гиланишларни талаб қилади. Тизимда 
таълим бўғинлари ўртасидаги ҳамкорлик 
механизмларини такомиллаштиришга 
бўлган заруратни қандай изоҳлайсиз?

— Мамлакатимизда таълим тизимининг 
мустақиллик йилларидаги фаолиятига на-
зар ташлайдиган бўлсак, бу давр мобайнида 
таълим ва кадрлар тайёрлаш соҳасида кўп-
лаб ижобий ишлар амалга оширилганининг 
гувоҳи бўламиз. Айтиш жоизки, таълим 
турлари ўртасидаги алоқа ва узвийликнинг 
таъминланишида мазмун ва шакл билан 
боғлиқ айрим камчиликлар ҳам кузатилди. 
Бу эса пировардида мақсадни белгилашда-
ги тарқоқликка, таълим турлари ўртасидаги 
интеграциянинг сустлашувига ва таълим си-
фати пасайишига сабаб бўлди. Ҳали-ҳануз 
таълим турлари ўртасидаги муносабат, ҳам-
корлик механизмларини тўғри йўлга қўйиш-
нинг оптимал модели таклиф қилинган эмас. 
Кадрлар тайёрлаш бўйича давлат сиёсатида 
ҳудудлар ижтимоий-иқтисодий ривожлани-
шининг ўзига хослиги, эҳтиёжлар тўлиқ ҳи-
собга олинмаслиги, меҳнат бозоридаги талаб 
ва таклиф чуқур ўрганилмаслиги натижасида 
кадрларнинг ҳудудлар кесимидаги тақсимо-
тида мувозанат бузилиши ҳам кузатилмоқда. 
Бунинг натижасида айрим ҳудудларда педа-
гог кадрларга бўлган эҳтиёж қондирилмасдан 
келмоқда.

Давлатимиз раҳбари таълим борасида 
билдирган фикрларида соҳада узвийлик ва 
узлуксизликни таъминлаш, таълим, фан ва 
ишлаб чиқариш интеграциясини такомил-
лаштириш, таълимий ҳамкорлик муаммола-
рига инновацион ечимлар ишлаб чиқиш ло-
зимлигини бир неча бор таъкидлаган. Айни 
шу муносабат билан Чирчиқ давлат педагоги-
ка университети таълим, фан ва ишлаб чиқа-
риш интеграциясини таъминлашнинг амалий 
механизми сифатида Педагогик таълим инно-
вацион кластерини ўзининг стратегик илмий 
тадқиқот йўналиши сифатида белгилаган.   

Ўзбекистон шароитида узлуксиз таълим 
тизимида шундай янги механизм яратили-
ши ҳаётий заруратга айландики, унда таъ-
лим турлари ўртасида ўзаро назорат йўлга 
қўйилиши, соғлом рақобат таъминланиши, 
манфаатларнинг сифатли қондирилишига 
эришиш талаб этилади. Олий педагогик таъ-
лимнинг жамият барқарор ривожланишидаги 
юқори ижтимоий аҳамиятидан келиб чиққан 
ҳолда замонавий талаблар, тизимдаги муам-
молар ва уларни ҳал қилишда таълим, фан ва 
ишлаб чиқариш тармоқлари ўртасидаги тар-
қоқлик узлуксиз педагогик таълимни кластер 
ривожланиш моделига ўтказиш заруратини 
тақoзо этмоқда. Бу борада Чирчиқ давлат 
педагогика институтида педагогик таълимни 
кластерлаштиришнинг илмий-назарий асос-
лари ва унинг амалий жиҳатлари тадқиқ қи-
линмоқда.

— Демак, Чирчиқ давлат педагогика 
университетида таълим турлари ўртаси-
даги ҳамкорлик механизмларини кластер 
модели асосида такомиллаштириш стра-
тегик илмий тадқиқот йўналиши сифати-
да белгиланган. Тажрибадан маълумки, 
кластер модели иқтисодиётнинг ишлаб 
чиқариш тармоқларида самарали ҳисоб-
ланади. Ушбу моделни таълим тизимига 
татбиқ қилиш, сизнингча, назарий жиҳат-
дан қанчалик тўғри ва асосли?  

— Дунё тажрибасида таълимни кластер-
лаштириш моделига ўтказиш билан боғлиқ 
тажрибалар мавжуд. АҚШнинг Массачусетс 
ва Гарвард университетларида иқтисодиёт 
тармоқларида мавжуд ишлаб чиқариш жа-

раёни кетма-кетлиги таълим кластерларида 
инсон капиталининг бозор механизмларида-
ги эквиваленти сифатида моделлаштирилган. 
Дарҳақиқат, иқтисодиётнинг ишлаб чиқариш 
тармоқларида қуйидаги универсал алгоритм 
(занжир) амал қилади: хомашё — хомашёга 
ишлов бериш — маҳсулот — бозор — ха-
ридор.

Иқтисодиётдаги кластер модели ишлаб 
чиқариш занжиридаги мазкур ҳалқаларни 
ягона субъект остида бирлаштириш орқали 
маҳсулот таннархини арзонлаштириш ва си-
фатини яхшилашни, пировардида ишлаб чи-
қариш субъектининг рақобатбардошлигини 
оширишни назарда тутади.

Ишлаб чиқаришнинг универсал алгорит-
ми кадрлар тайёрлаш ва таълим хизматлари 
кўрсатувчи соҳа — узлуксиз таълим тизи-
мида ҳам мавжуд. Зеро, узлуксиз таълим 
ва кадрлар тайёрлаш тизимининг хомашё-
си ҳам, маҳсулоти ҳам инсондир. Таълим 
тизимда ишлаб чиқаришнинг универсал 
алгоритми мана бундай кўринишда бўлади: 
тарбияланувчи (МТТ) — ўқувчи (УМ) 
— талаба (ОТМ) — ўқитувчи — таълим 
муассасаси — истеъмолчи.

Педагогик таълим инновацион кластери 
мазкур таълим босқичларини ягона умумий 
мақсад атрофида бирлаштириш, улар ўрта-
сидаги ҳамкорлик механизмларини хусусий 
манфаат тамойилига мувофиқ такомиллаш-
тириш, таълимга билвосита алоқадор субъ-

ектлар: маҳалла, маҳаллий ҳокимликлар, 
ота-оналар ва кенг жамоатчиликнинг имко-
ниятларини таълим сифатини оширишга йў-
налтиришни назарда тутади.

Иқтисодиётнинг ишлаб чиқариш тармоқ-
ларидаги универсал алгоритмни таълим ти-
зимига татбиқ этиш мумкинлиги педагогик 
таълимни кластер ривожланиш моделига ўт-
казиш ғояси назарий жиҳатдан тўғрилигини 
тасдиқлайди.

— Суҳбатимиз кенг газетхонлар жамоа-
сига тушунарли бўлиши учун сиз таклиф 
қилаётган педагогик таълим кластери 
моделининг мазмунини қисқача шарҳлаб 
берсангиз. 

— Педагогик таълим кластери муайян иж-
тимоий-географик ҳудуднинг рақобатбардош 
педагог кадрларга бўлган эҳтиёжини сифатли 
қондириш мақсадида бир-бири билан ўзаро 
манфаатли алоқадаги тенг ҳуқуқли алоҳида 
субъектлар, технологиялар ва ишчи кучлари-
нинг интеграциялашувини таъминловчи ме-
ханизм ҳисобланади. Соддароқ қилиб айтсак, 
педагогик таълим кластери модели таълим 
турлари ўртасидаги ўзаро ҳамкорликни ман-
фаатлар хусусийлиги тамойилига мувофиқ 
такомиллаштиришни, педагогик таълимга 
тарғибот ишларини ворисийлик тамойилига 
мувофиқ ривожлантиришни, таълим муас-
сасаларида ўзаро назоратга асосланган ҳам-
корлик шаклини қарор топтиришни назарда 
тутади.

Биласиз, фанда “тизим” тушунчаси бор. 
Кластер мазмун-моҳияти билан ўзаро ҳам-
корликка асосланган бу тушунчага яқин ке-
лади. Аммо кластернинг оддий тизимдан 
фарқли жиҳатлари мавжуд. Бу махсус, ўзига 
хос тизим бўлиб, элементларни қўшиш билан 
унинг иши яхшиланади, олиб ташлаш билан 
эса ҳалокатли оқибатлар кузатилмайди. 

Биз тадқиқотларимиз натижасида бугунги 
кунда кластернинг тизимдан фарқли жиҳат-
ларини аниқлаштирдик. Улар қуйидагилар-
дан иборат: 

Биринчидан, тизим элементларининг ҳар 
бири алоҳида вазифани бажарса-да, аммо 
улар муҳимлик даражасига кўра бир-биридан 
фарқ қилади. Кластер таркибидаги элемент-
лар эса тенг ҳуқуқли компонентлардан таш-
кил топади. 

Иккинчидан, тизим таркибидаги эле-
ментлардан бирининг ишламаслиги бутун ти-
зим нуқсонли ишлашига ёки ишламаслигига 
сабаб бўлади. Кластер таркибидаги элемент-
лардан бирининг ишламаслиги самарадор-
ликни пасайтириши мумкин, бироқ қолган 
элементлар фаолиятини тўхтатиб қўймайди.

Учинчидан, тизимни механик алоқадор-
лик асосида ҳам ташкил қилиш мумкин, аммо 
кластер таркибидаги элементлар онгли, та-
биий ва мақсадли алоқадорликка асосланади.

Тўртинчидан, тизимни ташкил қилувчи 
элементларда ҳар доим ҳам хусусий манфаат-
дорлик талаб қилинмайди, аммо кластерда 
хусусий манфаатдорликсиз субъектлар иш-
ламайди.

Бешинчидан, тизимда ягона мақсад мав-
жуд ва ҳар бир элемент ўша мақсадга бўйсун-
дирилган бўлади. Кластерда эса ягона мақ-
саддан (умумий мақсаддан) ташқари ҳар бир 
элементнинг хусусий мақсади ҳам бўлади. 
Субъектларнинг хусусий мақсадлари умумий 
мақсаддан кам аҳамиятга эга эмас.

Олтинчидан, тизимни алоҳида қисмлар-
дан иборат бутунлик, кластерни эса алоҳи-
да бутунликлардан иборат бутунлик, дейиш 
мумкин. 

Таълим кластери ўзида нафақат таълим 
турлари ўртасидаги, балки фан, таълим ва 
ишлаб чиқариш ўртасидаги интеграцияла-
шув жараёнларини, шунингдек, таълимни 
бошқариш, таълим воситалари ва шаклла-
ри билан боғлиқ соҳаларни ҳам жамлайди. 
Кластер ёндашуви таълим бериш, ўқув ада-
биётларини яратиш, педагог кадрлар илмий 
салоҳиятини ошириш, таълим ва тарбия 
узвийлиги билан боғлиқ умумий йўналиш-
ларда фаолият олиб боради. Бу эса муаммо-
нинг умумий методологик характерга эга 
эканини кўрсатади. Айни пайтда бу умумий 
йўналишлар таълимни бошқариш ва ташкил-
лаштириш, таълим турлари, йўналишлари, 
узвийлик, интеграцияни таъминлаш, ўқитиш 
методлари ва воситалари каби йўналишларда 

хусусий методологик характер касб этади. Бу 
эса муаммонинг ечимига нисбатан дедуктив 
(умумийликдан хусусийликка келиш) усулда 
ёндашиш мақсадга мувофиқ эканлигини кўр-
сатади.

— Сиз айтаётган ҳамкорлик механизм-
лари бугунги кунда таълим, фан ва ишлаб 
чиқариш интеграциясини таъминлаш 
шаклида амалиётда мавжуд. Шунга қара-
масдан, кластер ҳамкорлик механизмла-
рини ишлаб чиқишга қандай зарурат бор 
эди? 

Мамлакатимизда содир бўлаётган фан, 
таълим ва ишлаб чиқариш интеграцияси 
тадрижини кузатиш бизга унинг мазмунини 
замон талабларига мувофиқ такомиллашти-
риш заруратини пайдо қилмоқда. Бу учала 
соҳанинг ўзаро интеграциясини таъминлаш 
ва у орқали таълимнинг фанга, фаннинг иш-
лаб чиқаришга “хизмат қилиши”га эришиш, 
дарҳақиқат, муҳим. Аммо йиллар давомида 
мазкур учликни ўзаро узвий боғлайдиган, 
уларнинг ҳамкорлигини таъминлайдиган ва 
интеграциясини қарор топтирадиган сама-
рали механизм ишлаб чиқилмади. Бизнинг-
ча, бунинг сабаби бу учликнинг ҳар бири 
алоҳида тизим сифатида ўзида бир қанча 
субъектларни бирлаштиришида кўзга таш-
ланади. Биргина таълим тизимини олиб қа-
райдиган бўлсак, унда таълим босқичлари 
ўртасидаги ҳамкорлик, муносабат масала-
лари, таълим мазмунига қўйилаётган талаб-
лар, воситаларни замонавийлаштириш, ўқи-
тиш методикасини такомиллаштириш билан 
боғлиқ жуда кўплаб масалалар мавжудки, 
уларни йўлга қўймасдан туриб, учлик интег-
рациясини таъминлаш қийин. Таълимдаги 
вертикал интеграцияларни таъминламасдан 
таълим, фан ва ишлаб чиқаришга асослан-
ган горизонтал интеграцияни қарор топти-

риш мумкин эмас. Демак, таълим, 
фан ва ишлаб чиқариш интеграция-
си бу учликнинг ҳар бирида мавжуд 
бўшлиқларни тўлдиришни талаб 
қилади. Биргина мисол, олий таълим 
муассасалари ва умумий ўрта таълим 
мактаблари, умумий ўрта таълим мак-
таблари ва маҳалла, таълим муассасала-
ри ҳамда маҳаллий давлат ҳокимияти ор-
ганлари билан ҳамкорлик қилишнинг аниқ 
механизмлари ишлаб чиқилмаган. 

Педагогик таълим кластери мазкур бўш-
лиқларни тўлдиришга, таълим, фан ва иш-
лаб чиқариш интеграциясини таъминлашга 
ёрдам берувчи модель сифатида таклиф қи-
линмоқда.

— Кластер моделида ҳамкор субъект-
лар масаласи муҳим ҳисобланади. Педаго-
гик таълим кластерида қандай ижтимоий 
институтлар ҳамкор субъектлар сифатида 
қаралади?  

— Педагогик таълим кластери субъектлари 
сифатида муассасаларнинг таълимий, илмий, 
услубий фаолияти сифатини оширишга хиз-
мат қиладиган барча давлат ва нодавлат таш-

килотларини тушуниш мумкин. Кластер моде-
ли ҳар бири алоҳида фаолият олиб бораётган 
субъектларни умумий мақсад атрофида бир-
лаштиради ва айни пайтда ҳар бир субъект 
умумий мақсаддан келиб чиққан ҳолда хусу-
сий манфаатдорликда иш юритади. Кластер 
модели субъектлари бир-бирини қўллаб-қув-
ватлайди ва назорат қилади, ҳар бири алоҳи-
да кластернинг маънавий ва интеллектуал 
майдонини яратади, ўзаро ижтимоий таъсири 
ҳамда аҳамиятини кенгайтиради.

Педагогик таълим кластери субъектлари 
сифатида қуйидагиларни келтириш мумкин: 
барча турдаги мактабгача, умумий ўрта, ўрта 
махсус, олий таълим муассасалари ва педаго-
гик кадрларни қайта тайёрлаш ва малакасини 
ошириш муассасалари, педагогик фаолиятга 
бевосита ёки билвосита алоқадор бўлган ва 
унинг ривожланиш тамойилларини белгилай-
диган илмий тадқиқот фаолияти билан шуғул-
ланувчи илмий ва илмий-методик тузилмалар, 
марказлар, илмий-тадқиқот институтлари, 
педагогик ҳамжамиятлар, ташаббускор жа-
моалар, жамоат бирлашмалари, давлат ва но-
давлат ташкилотлари, хорижий олий таълим 
муассасалари, илмий-тадқиқот марказлари, 
оила, маҳалла ва маҳаллий ҳокимликлар.

Педагогик таълим кластери субъектла-
ри, асосан, алоқадорлик нуқтаи назаридан 
вертикал, фаолият шакли нуқтаи назаридан 
горизонтал стратегияга асосланади. Мактаб-
гача таълим, умумий ўрта таълим, ўрта мах-
сус, касб-ҳунар таълими, олий таълим, олий 
таълимдан кейинги таълим босқич нуқтаи 
назаридан қуйидан юқорига қараб вертикал 
жойлашади. Аммо бу уларнинг даражаси-
ни ва мавқеини белгиламайди. Уларнинг 
ҳар бири тенг мақомга эга бўлиб, горизон-
тал  стратегия бўйича фаолият олиб боради. 
 Демак, педагогик таълим кластери субъект-

лари ўз манфаатидан келиб чиққан ҳолда 
ихтиёрий шаклда кластер субъекти сифатида 
қайд қилиниши ёки қайд қилинмаслиги ҳам 
мумкин. 

Субъектларнинг бир пайтнинг ўзида бир 
нечта стратегик фаолият олиб бориши ва 
унинг фокусини кластернинг ҳам умумий, ҳам 
хусусий мақсадларига тўғрилаш анча мурак-
каб жараён ҳисобланади. Бу мураккабликни 
илмий ва амалий нуқтаи назардан ҳал қилиш 
кластерлаштириш жараёнининг асосий шар-
ти ҳисобланади. Худди шу нуқтада педагогик 
таълим кластери илмий тадқиқ қилишга ва 
ҳаётий амалий ечимларга зарурат сезади.

Субъектларнинг ўзаро алоқалари ҳудуд 
ижтимоий-иқтисодий ривожланишининг 
асоси сифатида таълим тизимини шаклланти-
риш доирасида ҳамда олий таълим муассаса-
ларининг тегишли факультетлари ва кафедра-
лари билан яқин алоқада амалга оширилади. 
Педагогик таълим кластери субъектлари ўр-
тасида олий таълим муассасалари марказий 
бўғинни эгаллайди. Бу вертикал стратегия 
бўйича қуйи ва юқори бўғинлар ўртасида 
ўзаро салоҳият, ахборот, технология ва инно-
вацияларни узатиш, созлаш, мувофиқлашти-
риш жараёнида кўзга ташланади.

— Тушунишимизча, педагогик таълим 
кластери ўзининг илмий-назарий асос-
ларига, тадқиқот йўналишларига ва уни 
амалиётга татбиқ этиш механизмларига 
эга модель сифатида илмий жамоатчилик-
ка тақдим қилинмоқда экан. Чирчиқ дав-
лат педагогика университетининг ушбу 
стратегик илмий тадқиқот лойиҳаси қан-
дай таълимий тамойилларга асосланади? 

— Педагогик таълим кластерининг аниқ 
мақсад ва вазифаларини белгилаш, фаолият 
чегараларини олдиндан кўра билиш учун 
унинг қандай тамойилларга асосланиши ҳа-
қида аниқ хулосаларга келиб олиш лозим. 

Бугунги кунда мамлакатимизда амалга 
оширилаётган таълим сиёсатининг тамо-
йиллари ва мавжуд шарт-шароитдан келиб 
чиққан ҳолда педагогик таълим кластери-
нинг тамойиллари такомиллаштирилди. 
Уларнинг айримлари таълим тизимида ён-
дашув, шакл ёки мазмун ҳодисаси сифатида 
мавжуд. Чунки педагогик таълим иннова-
цион кластери мамлакатимизда амалда бўл-
ган таълим тизимига муқобил янги таълим 
модели эмас. Ушбу моделни мавжуд тизим-
ни такомиллаштиришга қаратилган янгича 
ёндашув сифатида тушуниш мақсадга му-
вофиқ бўлади ва бу биз таклиф қилаётган 
тамойилларни тушунишга, амалда қўллашга 
ёрдам беради.

Педагогик таълим кластерининг тамойил-
лари қуйидагилардан иборат:

Табиий алоқадорлик тамойили: кластер 
субъектлари ўртасидаги ҳамкорлик, алоқа-
дорлик масаласининг табиийлиги, яъни боғ-
лиқлик масаласининг ҳудудий, соҳавий ёки 
вазифавий жиҳатдан объективлигидир.

Узвийлик ва узлуксизлик тамойили: 
кластер субъектларининг ўзаро боғлиқликда 
занжир ҳосил қилиши, занжирни ҳосил қи-
лувчи ҳар бир бўғин ўзининг аниқ вазифа-
ларига эга эканлиги, узлуксизлик занжирида 
бўшлиқларга йўл қўйилмаслигидир.

Изчиллик тамойили: кластер субъект-
ларининг вертикал ягона чизиқ бўйлаб жой-
лашуви, бунда қуйидан юқорига, оддийдан 
мураккабга қараб босқичма-босқич ҳаракат-
ланиш тенденциясига амал қилинишидир.

Ворисийлик тамойили: кластернинг 
авлодлар алмашинувидаги роли, тью-
торлик фаолияти, педагогик таълимни 
кластерлаштириш натижасида субъект-
ларнинг малакали педагог ходимларга 
бўлган эҳтиёжи мунтазам қондирилишига 
эришишдир.

Йўналтирилганлик тамойили: клас-
тер доирасида амалга оширилаётган ҳар бир 
фаолият турининг аниқ мақсадга йўналти-
рилгани, кутилаётган натижаларнинг олдин-
дан чамалаш ва баҳолаш имконияти мавжуд-
лигидир.

Замонавийлик тамойили: соҳага оид 
замонавий илм-фан ютуқларини тизимга 
жорий қилиш, илғор хорижий тажрибалар-
ни ўзлаштириш, ахборот-коммуникация ва 
рақамли технологиялардан оқилона фойда-
ланиш.

Мақсаднинг умумийлиги тамойили: 
кластер субъектларининг хусусий мақсадла-
ридан ташқари глобал аспектдаги ягона мақ-
сад атрофида бирлашуви.

Манфаатлар хусусийлиги тамойили: 
педагогик таълим кластери моделида ҳар бир 
субъектнинг ҳуқуқий, ижтимоий, иқтисодий 
жиҳатдан манфаатдор бўлиши.

Ўзаро назорат тамойили: кластер моде-
ли доирасида бирлашган таълим субъектла-
рининг ўзаро ягона тизимни ҳосил қилиши ва 
бу тизимнинг нуқсонсиз ишлашидан ҳар бир 
субъектнинг манфаатдор эканлиги, маълум 
субъектда йўл қўйилган хато ёки камчилик 
бошқа субъектлар фаолият самарадорлигига 
таъсир кўрсатиши, субъектлар фаолиятини 
ўзаро баҳолаш тизими йўлга қўйилишидан 
иборат.

Ушбу тамойиллардан келиб чиққан ҳолда 
педагогик таълим кластерини яратишда бир 
нечта муҳим йўналишларни белгилаб олиш 
мумкин бўлади. Улар қуйидагилардан иборат: 
биринчидан, кластер субъектлари ўртасида 
умумий мақсаднинг мавжудлиги, иккинчи-
дан, субъектларнинг биргаликдаги фаолия-
тининг ҳуқуқий асосга эгалиги, учинчидан, 
кластер доирасида бирлашган субъектлар 
ўртасидаги ўзаро манфаатли муносабатлар 
тизими, тўртинчидан, бошқарув меxанизми-
нинг мувофиқлаштирилгани, бешинчидан, 
субъектлар томонидан амалга оширилаётган 
ишларнинг умумий мақсаддан чекинилмас-
лиги, олтинчидан, субъектлар ўртасида ўзаро 
назорат тамойилига амал қилиш.

— Педагогик таълим кластери қандай 
афзалликлари билан соҳани ривожланти-
ришга хизмат қилади, деб ўйлайсиз?

—  Педагогик таълим кластери модели 
компонентларига берилган шарҳ ва изоҳ-
лардан келиб чиқиб, у қуйидаги афзаллик-
ларни таъминлайди, деган хулосага келиш 
мумкин:

биринчидан, қўйилган вазифани ечишда, 
таълим муассасалари фаолиятини ташкил 
қилишда таълим кластери субъектларининг 
ўзига хос хусусиятини инобатга олган ҳолда 
умумий бошқарувни ташкил қилиш;                                                               

иккинчидан, таълим кластерида умумий 
бошқарувни ташкил қилиш орқали ўзаро 
назорат тамойилининг ишга тушиши нати-
жасида кластер субъектларидаги муаммо-
ли жиҳатлар ва заиф бўғинларни аниқлаш, 
муаммоларни ташкилий жиҳатдан биргалик-
да ҳал этиш имкониятига эга бўлиш;

учинчидан, таълимда кластер ёндашуви 
ўзаро интеграцияга имкон беради, яъни ҳар 
бир таълим муассасаси кластер субъекти си-
фатида ўз фаолиятини умумкластер манфаат-
ларига, айни пайтда ўзининг манфаатларига 
мослаб ташкил қилади, бу билан тизимнинг 
самарадорлигини оширишга хизмат қилади. 

Таълим тизимига нисбатан бу каби янги-
ча ёндашувларни татбиқ қилиш илгари пе-
дагогика соҳасида ўрганилмаган ёки етарли 
даражада ўрганилмаган янги ҳодисаларни, 
шунингдек, инновацион ёндашувларни жо-
рий этиш ва тарқатишга тўсқинлик қилаётган 
сабабларни аниқлаш имконини беради.

“Янги Ўзбекистон” мухбири 
Рисолат МАДИЕВА суҳбатлашди.

Янгиликларни қабул қилиш 
ҳамма даврларда ҳам 
осон кечмаган. Айниқса, у 
таълим-тарбия, илм-фан 
билан боғлиқ бўлса, илмий 
жамоатчилик томонидан 
табиий саволларга 
тутилиши муқаррар. 
Жамоатчиликнинг мавжуд 
анъаналар қобиғидан 
чиқиб, янгиликларни қабул 
қилишида ҳафсаласизлик, 
юзаки қарашлар, 
стереотиплардан воз кеча 
олмаслик билан боғлиқ 
психологик жараёнлар ҳам 
мавжуд. Бундай вазиятларда 
тақдим этилаётган ғоя, 
таклиф ёки лойиҳалар шарҳ 
ва изоҳни талаб қилади. 

ПЕДАГОГИК ТАЪЛИМ КЛАСТЕРИ 

“

”

Ўзбекистон шароитида 
узлуксиз таълим тизимида 

шундай янги механизм 
яратилиши ҳаётий заруратга 

айландики, унда таълим турлари 
ўртасида ўзаро назорат 

йўлга қўйилиши, 
соғлом рақобат таъминланиши, 

манфаатларнинг сифатли 
қондирилишига эришиш 

талаб этилади. 

таълим, фан ва ишлаб чиқариш 
интеграциясининг амалий механизми

“Сафаҳот”ни ўқиган юртдошларимиз Туркия тарихининг бурилиш 
нуқталаридан бирига гувоҳ бўлади. Турк миллатининг озодлик курашини, 

жасоратини ва ғалабасини кўради. Бу китобни ўзи учун қўлланма қилиб олган 
ёшлар ҳақиқат ва адолатнинг букилмас ҳимоячиси бўлиб етишади. 6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

Туркий адабиёт дурдонаси 

ХХ аср турк шеъриятининг забардаст ва-
кили Меҳмед Окиф Эрсўй қаламига мансуб 
“Сафаҳот” асарининг ўзбек тилида нашр қи-
линиши адабий ҳаётимиздаги муҳим воқеа-
лардан бири, десак адашмаган бўламиз. Асар 
истеъдодли шоир ва моҳир таржимон, Ўзбе-
кистонда хизмат кўрсатган маданият ходими, 
“Дўстлик” ордени соҳиби Миразиз Аъзам 
томонидан ўзбек тилига ўгирилди. Мазкур 
нашр Туркия Республикаси Маданият ва ту-
ризм вазирлиги ҳамда Туркия ҳамкорлик ва 
мувофиқлаштириш агентлиги ташаббуси би-
лан амалга оширилди. 

Турк адабиётида энг кўп нашр, мутолаа 
ва тадқиқ қилинган асарлардан бири бўл-
ган “Сафаҳот” турли йилларда чоп этилган, 
мустақил, мазмунан бир-бирини тўлдирувчи 
ижод намуналарини жамлаган етти китоб-
дан ташкил топган. Унда ижтимоий-сиёсий 
воқеалар тасвирланар экан, мамлакатдаги 
аянчли аҳвол, маърифатга, тараққиётга ин-
тилмаслик, мутеликка кўникиш, инсонлар 
табиатидаги ноқисликлар, ривожланишга тў-
сиқ бўладиган ирқчилик, миллатчилик, жаҳо-
лат, дангасалик, лоқайдлик, жангу жадаллар, 
ўзликни, асрий қадриятларни унутиш, Ғарб 
ҳаёт тарзига кўр-кўрона эргашиш каби ил-
латлар танқид қилинади. Шоир умрнинг ўта 
қадрли неъматлиги, ҳаётда инсон деган улуғ 
номга муносиб яшаш, таълим-тарбияга ало-
ҳида эътибор қаратиш кераклиги ҳақидаги 
фикрларни Қуръон оятлари, ҳадиси шариф-
лар асосида сингдиришга уринади. Ўзи гувоҳ 
бўлган изтиробли воқеалар, сафарлардаги 
кузатишлар, таассуротларни тасвирлар экан, 
миллатни бу ҳолатдан қутқаришини сўраб 
Яратганга илтижо қилади. 

“Миллий мадҳиямиз муаллифи, турк-ислом 
оламининг буюк мутафаккири ва шоири Меҳ-
мед Окиф Эрсўйнинг “Сафаҳот” асари ўзбек 
тилида нашр этилганидан жуда мамнунман, 
— дейди Туркия Республикаси Президенти Ре-
жеп Таййип Эрдоған “Тақдим” деб номланган 
китоб сўзбошисида. — Бунинг сабаби “Сафа-
ҳот”нинг нафақат доимий ҳамроҳим бўлган 
дурдона шоҳ асар эканлиги, балки Окифнинг 
мен севиб ўқийдиган, қалбим дунёсини зийнат-
лаган шоирлардан бири эканлигидир. Бу асар 
айни вақтда турк миллатининг ўзбек қардош-
ларимизга, Онадўлининг музаффар қўшин-
ларига бағишлаб шеърлар ёзган Абдулҳамид 
Сулаймон ўғли Чўлпонга, Сакаря ғалабасини 
майдонларда нишонлаган бухороликларга мин-
натдорлик ифодаси ҳамдир... Бу асарнинг ўзбек 
тилида чоп этилиши, Ўзбекистон Республика-
си Президенти Шавкат Мирзиёев жаноблари-
нинг қадимий маданиятимизни тарғиб қилиш 
йўлидаги фидокорона саъй-ҳаракатларининг 
самараси деб биламан”. 

 Дарҳақиқат, Туркияда миллий озодлик 
кураши давом этар экан, туркистонлик жадид 

Адабий алоқалар бадиий таржима,  жонли мулоқотлар, ижодий 
ҳамкорлик, дўстона муносабатлар, устоз-шогирд анъаналари ўзанида 
шаклланган муҳим жараён бўлиб,  миллатларнинг маънавий-маданий 
тараққиётида катта аҳамият касб этади. Ҳозирги ўзбек адабиётининг 
кўрки бўлган асарларни чет тилларга, хорижий халқлар адабиётининг 
мумтоз намуналарини эса она тилимизга таржима қилиш, бир 
томондан, миллий адабиётимизга янги адабий ҳавонинг кириб 
келишига, янги бадиий-услубий изланишларнинг пайдо бўлишига 
имкон берса, иккинчи томондан, халқларнинг ўзаро яқинлашуви, 
бинобарин, нотинч дунёда тинчлик-тотувлик, меҳр ва муҳаббат 
ришталари мустаҳкамланишига замин  яратади.

боболаримиз ўз биродарларига моддий ва 
маънавий ёрдам кўрсатди, туркистонлик она-
лар эса қизларига аталган сепларини Онадў-
лига юборди. Қозоқ шоири Маржон, ўзбек 
жадидчилик ҳаракатлари намояндалари Чўл-
пон ва Фитрат ҳам ўз шеърлари билан бу қўл-

лаб-қувватлашнинг байроқдори бўлди. Ўзбек 
шеъриятининг сўнмас овози Чўлпоннинг 
Онадўли музаффар қўшинларига бағишлаб 
ёзган “Тўфон” номли шеъри икки халқнинг 
муштарак достонидир.

 — Ҳар бир халқнинг тарихида кўзга кў-
ринган ва бирлаштирувчи номлар мавжуд, 
— дейди Туркия Республикаси маданият ва 
туризм вазири Меҳмет Нури Эрсўй. — Ма-
даният, тарих ва миллат мана шундай инсон-
ларда ўз аксини топади. Муштарак қадрият-
лар ва айни ҳис-туйғуларга эга бўлиш шуури 
ушбу инсонлар орқали яшайди, маданий онг 
улар орқали авлодлардан-авлодларга ўтади. 
Халқ шоиримиз Меҳмед Окиф Эрсўй турк 
миллати учун шундай сиймолардандир. У, 
аввало, Истиқлол мадҳиямизнинг шоири. 
Усмонлилар империясининг парчаланиши-
ни кўрган, ўз юртининг деярли ҳар бир гў-
шасини кезиб, миллий уйғониш чироғини 
ёқиш учун саъй-ҳаракат қилган, курашдан 
ҳеч қачон қайтмаган монументал шахсдир. 
Унинг кураши фақатгина халқнинг яшаши ва 
озодлиги учун эмас, балки ҳақ ва адолат учун 
курашдир. Окиф Ҳақни улуғлаган, адолатни 
ҳимоя қилган, ҳақиқат учун ҳайқирган, ҳам-
жиҳатликка чорловчи, ҳамиша биродарликни 
қўллаб-қувватловчи турк миллатининг уму-
мий виждонидир. Зеро, “Сафаҳот”да таъкид-
ланганидек:

Миллат аро нифоқ солиб, сўнгра кирар 
юртга душман,

Бирга урганда юраклар, вайрон бўлмас ҳеч 
бир маскан.

Шоир инсониятнинг ўтмиши ва бугунига 
ҳам назар ташлайди, турли даврлар ва дав-
латларни қиёслайди, тарих ҳақиқатлари ҳам-
да мавжуд вазиятдан тўғри хулоса чиқаришга 
ундайди, бонг уради, миллий ва умуминсо-
ний қадриятларни улуғлайди. 

 Ўзбекистон Ёзувчилар уюшмасида бўлиб 
ўтган “Сафаҳот” тақдимотида Туркия ҳамкор-
лик ва мувофиқлаштириш агентлиги раҳбари 
Серкан Каялар мана бу сўзларни таъкидлади: 

— Мустақиллигимизнинг баённомаси 
бўлган Миллий мадҳиямиз билан бирга “Са-
фаҳот” каби ажойиб асарни мерос қолдирган 
Меҳмед Окифнинг онаси бухоролик бўлган 
усмонли туркийдир. Дастлабки диний таъ-

лимни Фотиҳдаги Амир Бухорий маҳалла 
мактабида олган, миллий озодлик кураши 
даврида эса Ускудардаги ўзбеклар таккаси 
орқали Онадўлига кетган Меҳмед Окифнинг 
Туркистон минтақаси билан бўлган кўнгил 
риштаси бутун умри давомида, шу жумла-
дан, сургунда яшаган даврларида ҳам ҳеч 
қачон узилмаган. Усмонлилар империяси 
ташқарисидаги туркий халқларнинг муам-
моларини Турк дунёсининг турли бурчакла-
ридан келган дўстлари билан биргаликда чоп 
эттирган “Sebilurresad” журналидаги кўплаб 
мақолаларида ёритган. “Сафаҳот” асари мар-
ҳум Окифнинг азиз хотирасига ҳурмат бажо 
келтириш билан бирга, Туркия ва Ўзбекистон 
ўртасидаги қардошлик ришталарининг энг 
аниқ ва тарихий намуналаридан биридир. 

Ўзбекистон Ёзувчилар уюшмаси раиси, 
халқ шоири Сирожиддин Саййиднинг таъ-
кидлашича, “Сафаҳот”нинг ўзбек тилидаги 
нашрида аслиятга хос хусусиятларни акс эт-
тириш баробарида асарга ижодий ёндашув 
ҳам кузатилади. Таржимада ижодкор услуби, 
давр руҳи, асар бадииятини сақлаб қолиш, 
шунингдек, таржима қилинаётган асарнинг 
жанр хусусиятлари, бугунги кун ўқувчисига 
тушунарли бўлиши кераклиги ҳам ҳисобга 
олинган. Бу нашрнинг таржимашунослик 
соҳасидаги янги изланишларга йўл очиши 
шубҳасиздир.

 — “Сафаҳот” фақат қалбимга қувонч, ку-
тубхонамга файз киритибгина қолмай, қадами 
ҳам қутлуғ келди, — дейди асар таржимони 
Миразиз Аъзам. — Ўтган йили Мустақиллик 
байрами арафасида Президентимиз фармонига 
кўра, “Дўстлик” ордени билан тақдирландим. 
Мен “Сафаҳот”ни таржима учун тасодифий 
танламадим. Таржимонлик фаолиятимнинг 
илк даврларидан бошлаб турк адабиёти би-
лан қизиққанман. Ўзимга ёққан асарларини 
ўзбек китобхонларига етказишни бурчим деб 
билганман. Турк адабиётининг сара асарла-
рини таржима қилган Мирзакалон Исмоилий, 
Миад Ҳакимов каби ёзувчиларимиз қатори 
Ўрхон Камолнинг “Эл қизи”, Нозим Ҳикмат-
нинг “Сочлари сомон сариғи, кўзлари мовий”, 
Ўрхон Помуқнинг “Истанбул” каби асарла-
рини, Доғларжа, кейинчалик Меҳмед Дўғон, 
Али Оқбош каби бир неча ёзувчи, шоирлар 

ижоди билан ўқувчиларимизни таништирган-
ман. “Сафаҳот”га бошқача меҳрим тушди. Бу 
асарни Туркияга сафарларим чоғида топдим. 
Ўзаро гурунгларда, ундаги ҳасратларда ўтган 
асримизда яшаб ўтган жадид боболаримиз оғ-
риқларига яқинлик сездим. Бизнинг Беҳбудий, 
Фитрат, Абдулла Қодирий, Чўлпон, Исҳоқхон 
Тўра Ибрат каби кўплаб бобокалонларимиз 
истибдод туфайли тобора жаҳолат ботқоғига 
ботиб бораётган халқимизни маърифат билан 
юксалтириш учун, юракларида ҳурриятга, 
озодликка соғинч уйғотиш учун астойдил ҳа-
ракат қилганлар. Бу ғоя уларнинг фаолиятида 
ҳам, ёзган асарларида ҳам акс этган. Меҳмед 
Окиф Эрсўй ҳам айнан мана шу миллий дос-
тонда турк халқи, мусулмон халқларининг ғо-
филликлари, аксариятининг майда-чуйда таш-
вишлар билан ўралашиб қолаётгани туфайли 
Европа давлатларидан орқада қолиб кетаётга-
нини қалби ўртаниб, юраклари қонаб ёзади. 

 Миразиз Аъзам айтиб ўтганидек, Меҳмед 
Окиф Эрсўй қаҳрамонлари тили билан улар-
ни ўз ҳаёти ҳақида чуқурроқ ўйлашга даъват 
этади. Таржимон олдин асарнинг бир-икки 
саҳифасини таржима қилади. Лекин асардаги 
ғоя уни тинч қўймайди. Қайта-қайта бу ки-
тобга юзланаверади. Фидойи адиб ҳар доим 

“Агар “Сафаҳот”ни тўла ўзбекчалаштиришга 
умрим етса, бу менинг ижодимдаги энг яхши 
ишим бўлади”, деб айтар эди. Аммо сўнгги 
китобларига ўтирганида хасталик панд бер-
ди. Саломатлиги сал яхшиланди дегунича 
“Сафаҳот”га ёпишарди. 

— Ушбу китоб Миразиз аканинг неча йил-
лик заҳматлари самараси, — дейди таржимон-
нинг турмуш ўртоғи, Ўзбекистонда хизмат 
кўрсатган маданият ходими, шоира Қутлибе-
ка Раҳимбоева. — Етти китобдан иборат бу 
асарни ҳали кўзлари хиралашмасдан, қулоқ-
лари яхши эшитадиган пайтларда компьютер 

бошига мук тушиб, тунларни тонгларга улаб 
таржима қилган эди. Охирги китобларига кел-
ганида, Афғонистонда олган жароҳати туфай-
ли кейинчалик етти-саккиз марта операция 
кўрган умуртқа поғонасидаги оғриқ кучайиб, 
ёзишга қурби келмай қолганди. Аммо сал оғ-
риқлар пасайса, яна дарров компьютерга ўти-
рар эди. “Имкондан ортиқ имкон топилмас”, 
деган экан бир донишманд. “Ўзингизни ҳадеб 
уринтираверманг”, дея койинсам, “Бу менинг 
сўнгги ишим бўлиши мумкин, улгуришим ке-
рак,” дерди. Мана, Яратганга шукр, улгурди. 

 Қутлибека опа билан “Саодат” журналида 
бирга ишлаган кезларимизда ҳам “Сафаҳот” 
таржимаси билан боғлиқ жараённи бизга га-
пириб бергани эсимда. Айниқса, Миразиз ака-
нинг “Бекам, сен менга кўзу қўл бўл, шу тар-
жимани поёнига етказайлик”, деган сўзларини 
айтиб берганида бу икки ижодкорнинг меҳру 

муҳаббатига, бир-бирига бўлган оқибатига 
жуда ҳавасимиз келган. Опа йиллар давомида 
китоб, журналларнинг таҳрир ишларидан бў-
лари бўлиб юргани учун бўйни ёр бермагани, 
бемор ётган одамнинг бошида туриб, ким ҳам 
луғатлар билан ишлашни гарданига олиши 
ҳақида куйиниб айтган бўлса-да, бир оз вақт 
ўтгач, журнал бош муҳаррири Мунаввара Ус-
монова айни хайрли иш учун таътил бергани 
ҳақида қувонч билан сўзлаган эди. 

— Аввал бўйним ёр бермай, бошланган 
иш бир-икки саҳифадаёқ мени ўзига тортиб 
кетди, — дейди ҳаяжон билан Қутлибека опа. 
— Майда-чуйда бидъатларга ўралашиб, та-
раққиётдан орқада қолиб кетган миллат, улар 
орасидаги фитна-фужурлар... Баландга кўта-
рилиш учун билим олишга даъват... Ўхшаш 
иллатлар, ўхшаш оғриқлар... Қулоғимга Меҳ-
мед Окиф Эрсўйнинг овозига қўшилиб, ўзи-
мизнинг миллатпарвар жадидларнинг ҳайқи-
риқлари, қичқириқлари келгандай бўлар эди. 
Миразиз ака ётган кўйи сатрларни тузатар, 
мен компьютерда тўғрилардим. Баъзи сатр-
ларнинг охирига етгунимизча боши эсидан 
чиқиб қолар... Иш ниҳоятда қийинчилик би-
лан кечарди. Раҳматли Омон Матжоннинг 
“Гаплашадиган вақтлар”ига ўхшаб сатрлари 
узун-узун эди... (Балки Омон акаям бу асар-
ни ўқигандир, ахир ашаддий китобхон эди). 
Ҳозир тўқ жигар ранг муқовали муҳташам 
китобни қўлимга олар эканман, ўша заҳматли 
кунларни эсладим.

Чиндан ҳам “Сафаҳот”ни ўқиган юрт-
дошларимиз Туркия тарихининг бурилиш 
нуқталаридан бирига гувоҳ бўлади. Турк 
миллатининг озодлик курашини, жасоратини 
ва ғалабасини кўради. Бу китобни ўзи учун 
қўлланма қилиб олган ёшлар ҳақиқат ва адо-
латнинг букилмас ҳимоячиси бўлиб етишади. 
Шу муносабат билан Меҳмед Окиф тимсоли-
да юраги ватан, миллат деб урган барча шоир-
ларимизни ҳар қанча раҳмат ва миннатдорлик 
билан ёдга олсак арзийди. 

 Мазкур нашрга муҳаррир бўлиш Алишер 
Навоий номидаги Тошкент давлат ўзбек тили 
ва адабиёти университети катта ўқитувчи-
си Сабоҳат Бозоровага таклиф қилинганида 
унинг қалбини жуда қаттиқ хавотир ва ҳая-
жон чулғаб олган эди. Китоб муҳарриридан 
айни жараён билан боғлиқ таассуротларини 
сўраганимизда у шундай деди: 

— Хурсандлигимнинг боиси шундай муаз-
зам асарнинг туркий тилларга илк тўлиқ тар-
жимасининг ўзбек тилида бўлишидир. Хаво-
тирланишимнинг сабаби эса таржимоннинг 

машҳур ва тажрибали ижодкор эканлигидир. 
Устоз Миразиз Аъзам билан шахсан таниш 
эмас эдим. Дастлабки учрашувдаёқ миллий 
ғурури, Ватанга, она тилимизга, адабиёти-
мизга, ижодга, туркий дунёга муҳаббати жуда 
кучли бўлган, метин иродага, ўзининг қатъ-
ий фикрига эга ижодкор қаршисида эканим-
ни ҳис қилдим. Ўзаро суҳбат, таҳрир билан 
боғлиқ савол-жавоблардан сўнг таклифла-
рим қабул қилинишидан деярли умид уздим. 
Айни пайтда бу инсоннинг ўта маданиятли 
экани ҳам эътиборимни тортди. Мени сабр 
билан тинглади, сокин овозда суҳбатлашди. 
Маълум вақтдан кейин таржиманинг қайта 
ишланган вариантини кўздан кечирганимда 
жуда кўп ўзгартиришлар киритилганини кўр-
дим ва қувондим. Устоз Миразиз Аъзам улуғ 
ёшда экани ва соғлиқ масаласида муаммолар 
бўлгани ҳолда, жуда жиддий меҳнат талаб 

этиладиган шундай масъулиятли, заҳматли 
ишни амалга оширгани катта маънавий жасо-
рат, аслида. 

Суҳбатимиз асносида таржимонимиз за-
мона зайли билан Туркияга бориш-келиш 
қийин йилларда ҳам минг машаққатлар би-
лан қардошларимиз чорлаганда уларнинг 
адабиёт анжуманларига борганини эслаб 
ўтди. У Элозиқда, Бокуда, Македония ва 
бошқа жойларда Туркия Ёзарлар бирлиги 
ташаббуси билан ўтказилган шеърият анжу-
манларида иштирок этди. Ўзбекистон номи-
дан шеърлар ўқиди. Фақат ўзи эмас, Маъруф 
Жалил, Зоҳир Аълам, Абдужалил, Назира 
Матёқубова, Қўчқор Норқобил, Хосият Рус-
тамова каби юртимиз ёзувчи, шоирларининг 
ҳам бу ажойиб анжуманларда иштирокига 
сабабчи бўлди. Яна бу анжуманларда бир 
ҳақиқат аён бўлдики, турк дўстларимиз худ-
ди шундай туркий тилли қардош адабиётлар 
байрамларининг бизнинг юртимизда ҳам 
ўтишини жуда орзулар экан. Беҳисоб шукр-
ки, бу орзулари ўтган йил мамлакатимиздаги 
адолатли сиёсат туфайли юзага чиқди: На-
воий вилоятида туркий тилда ижод қилувчи 
юртлар ижодкорларининг адабиёт фестива-
ли бўлиб ўтди. Устоз адибимиз бу бирлик 
учун, қардошларимизнинг яқинлашуви учун 
жуда суюнди, фахрланди ва дийдорлашуви-
миз якунида бундай фестиваллар бардавом 
бўлишини тилаб шундай деди: 

 — Умр вафо қилса, бу йил баҳорда 88 
ёшга кираман. Минг ойни кўрган инсонлар 
атрофида фаришталар айланиб юради, дейи-
шади. Дуоларимиз ижобат бўлармиш. Дунёда 
“Тинчлик”, “Озодлик” деган улуғ сўзлар бор. 
“Дўстлик” сўзи ҳам шулардан бири. Дўстлар 
бир-бирларига яхшилик соғинар экан, давра-
ларига соғиниб келар экан, энг яхши ютуқла-
рини бир-бирига илинар экан, демак, тинчлик, 
озодликнинг ҳам умри узундир. Тинчлик ҳам 
барқарордир. Инсониятга энг керакли, ош ва 
нондай, сув ва ҳаводай зарур жараёнга бош 
қўшаётган барча мўътабар инсонларга, яхши-
лар, биздан узоқдаги барча хайрихоҳларга чин 
дилдан миннатдорлик билдираман. Илоҳо, 
дунё тинч, юрт фаровон, инсоният ҳар қандай 
истибдоддан озод бўлсин! Тили, дини, эъти-
қодлари, илдизи бир миллатларга бугунгидан 
ҳам нурафшон келажак насиб этсин!

Мухтасар ТОЖИМАМАТОВА,
“Янги Ўзбекистон” мухбири

“САФАҲОТ” —

ХХ аср турк шеъриятининг забардаст вакили 
Меҳмед Окиф Эрсўй қаламига мансуб 
“Сафаҳот” асарининг ўзбек тилида нашр 
қилиниши адабий ҳаётимиздаги муҳим 
воқеалардан бири бўлди, десак адашмаган 
бўламиз. Асар истеъдодли шоир ва моҳир 
таржимон, Ўзбекистонда хизмат кўрсатган 
маданият ходими, “Дўстлик” ордени соҳиби 
Миразиз Аъзам томонидан ўзбек тилига 
ўгирилди. Мазкур нашр Туркия Республикаси 
Маданият ва туризм вазирлиги ҳамда Туркия 
ҳамкорлик ва мувофиқлаштириш агентлиги 
ташаббуси билан амалга оширилди. 

тарихий бирдамлик ва 
улуғворлик достони


